
ዜናዜና

ጥዕና ሓንጎል ዘሐይል ምውስዋስ ጥዕና ሓንጎል ዘሐይል ምውስዋስ 
ኣካላትኣካላት

ስነ ጥበባዊ ኩን ከኣ መጽኣኒስነ ጥበባዊ ኩን ከኣ መጽኣኒ ጥምርቲ ስድራ ቤት መሰረት ጥምርቲ ስድራ ቤት መሰረት 
ስልጡን ሕብረተሰብ ስልጡን ሕብረተሰብ 

ኤርትራ ኣብ መበል 42 ጉባኤ ኣህጉራዊ ውድብ ሲቭል ኣቭየሽን ተሳቲፋ
ኤርትራ፡ ካብ 23 መስከረም ክሳብ 3 

ጥቅምቲ ኣብ ሞንትሪያል - ካናዳ ኣብ 
ዝተቓንዐ መበል 42 ጉባኤ ኣህጉራዊ 
ውድብ ሲቭል ኣቭየሽን ተሳቲፋ።

ኣብ’ዚ ኣብ ሰሰለስተ ዓመት ዝቃናዕ 
ጉባኤ፡ ኣብ ሚኒስትሪ መጐዓዝያን 
መራኸቢታትን ዋና ዳይረክተር ብዓል-
መዚ ሲቭል ኣቭየሽን ኣቶ ጳውሎስ 
ካሕሳይ ዝመርሖ ልኡኽ ኤርትራ፡ ኣብ 
ምውሓስ ጸጥታን ድሕነትን ኣቭየሽን 
ዘተኰረ መደረ ኣስሚዑ።

ኣቶ ጳውሎስ፡ ምውሓስ ጸጥታን 
ድሕነትን ኣቭየሽን ዘይነጻጸሉ 
ምዃኖም ብምግንዛብ፡ ኤርትራ ብዕቱብ 
ከምእትሰርሓሉ ብምግላጽ፡ ብጉልባብ ሕጊ፡ 
ሕጋጋትን ውዕላትን ኣህጉራዊ ውድብ 
ሲቭል ኣቭየሽን፡ ልኡላውነትን ግዝኣታዊ 
ሓድነትን ኣባል ሃገራት ይገሃስ ስለዘሎ፡ 
እቲ ውድብ ንክብሩን ተኣማንነቱን ካብ 
ዝፈታተኑ ጉዳያት ክሕየብ ጸዊዑ።

ክሊማዊ ለውጢ ንምግታእ ብሓፈሻ፡ 2 
ሚእታዊት ዘሎ ካብ ነፈርቲ ዝትፋእ ጋዛት 
ድማ ክሳብ 2050 ናብ ዜሮ ንምውራድ 
ድማ ብፍላይ ዝብል እማመ ግብራዊ 
ክኸውን ዘሎ ተኽእሎ ጸቢብ ኣብ ርእሲ 
ምዃኑ፡ ብኢንዱስትሪ ንዝማዕበላ ሃገራት 

ዝያዳ ዘርብሕ፣ ብኣንጻሩ ኣብ ምምዕባል 
ዝርከባ ሃገራት ዝግብአን ምቅሊት ዕዳጋ 
መጐዓዝያ ኣየር ዝነፍግ ስለዝዀነ፡ ኣብ 
ምግታእ ንዓለም ዘናውጽ ዘሎ 98 

ሚእታዊት ብከላ ከተኵር ተማሕጺኑ።

ንምምዕባል ሰብኣዊ ጸጋ ብዝምልከት፡ 
ኣቶ ጳውሎስ፡ ኤርትራ ኣብ ትምህርትን 

ስልጠናን ኣቭየሽን ውጽኢታዊ መደባት 
ስልጠና ተካይድ ከምዘላ’ውን ገሊጹ። 
ጐኒ-ጐኒ’ዚ ጉባኤ፡ ልኡኽ ኤርትራ፡ 

ቴክኒካውን ሞያውን ፍልጠት ንምስግጋርን 

ናይ ሓባር ረብሓን ሽርክነትን ንምብራኽን 
ዝዓለመ ርክባት፡ ምስ ወከልትን ሰብ-መዚን 
ሩስያ፡ ቻይና፡ ሱዳን፡ ደቡብ ኮርያ፡ ስጳኛን 
ሲንጋፖርን ኣካዪዱ።

ዓለማዊ መዓልቲ ሰረብራላዊ መልመስቲ ብደረጃ ሃገር ተዘኪራ
6 ጥቅምቲ - ዓለማዊ መዓልቲ ሰረብራላዊ 

መልመስቲ፡ “ኵለንትናዊ ሓልዮት፡ ምስ 
ኣእምሮኣውን ምዕባለኣውን ስንክልና 
ንዘለዉ ንጽውዕ’’ ብዝብል ቴማ ብደረጃ 
ሃገር ኣብ ኣስመራ ተዘኪራ።

ኣቦ-መንበር ማሕበር ኣእምሮኣውን 

ምዕባለኣውን ስንክልና ጨንፈር ዞባ 
ማእከል ኣቶ ያሲን ኣሕመድ ኣብ ዝሰመዖ 
ቃል፡ ሰረብራላዊ መልመስቲ ኣብ ሓንጎል 
ብዘጋጥም መጉዳእቲ ዝስዕብ፣ ጉሉሕ ናይ 
ምንቅስቓስን ኣቃውማን ጉድለት ዘኸትል 
መትናዊ ስንክልና ምዃኑ ብምብራህ፡ 
ኣብ’ዚ እዋን ኣብ ዓለም ልዕሊ 17 ሚልዮን 

ሰባት፣ ኣብ ሃገርና ድማ ኣብ ማሕበር 
ዝተጠርነፉ ልዕሊ 1600 ምስ’ዚ ስንክልና 
ዝነብሩ ከምዘለዉ ሓቢሩ።

ኣብ ሃገርና መሰል ኣእምሮኣውን 
ምዕባለኣውን ስንክልና ንምርግጋጽ ዝተኸደ 
ጉዕዞ ተስፋ ዝህብ ምዃኑ ብምጥቃስ፡ ነፍሲ-

ወከፍ ኣባል ሕብረተሰብ ምስ ኣእምሮኣውን 
ምዕባለኣውን ስንክልና ንዘለዉ ሰባት ሓቛፊ 
ባይታ ክፍጠረሎም ጸዊዑ።

ወኪል ጨንፈር ዕዮን ማሕበራዊ 
ድሕነትን ዞባ ማእከል ኣቶ ቴድሮስ ፍስሃየ 
ብወገኑ፡ ምስ ሰረብራላዊ መልመስቲ ዘለዉ 

ሰባት ብዘይ ኣድልዎ ክሳተፉን ንቡር 
ህይወቶም ከስተማቕሩን ኣበርክቶ ናይ 
መንግስታውያንን ዘይመንግስታውያን 
ኣካላት ክብርኽ፣ ብዝበለጸ ድማ ረብሓኦም 
ኣብ ምስጓም ብንቕሓት ክስራሕ 
ኣዘኻኺሩ።

እዚ ከም’ዚ’ሉ እንከሎ፡ ብምኽንያት’ታ 
ዕለት፡ ካብ ኣፍደገ ምምሕዳር ዞባ ማእከል 
ክሳብ ሲነማ ሮማ ዝተጓዕዘ፡ ኣነቓቓሒ 
ጭርሖታት ዝሓዘ ሰልፊ ተኻዪዱ።

ዓለማዊ መዓልቲ ሰረብራላዊ መልመስቲ፡ 
ብደረጃ ዓለም ንመበል 14፣ ኣብ ሃገርና 
ድማ ንመበል 7ይ ግዜ’ያ ተዘኪራ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ሙሴ ገ/እግዚኣብሄር

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

መንደፈራ - ኣብ ሃገራዊ መርመራ 8ይ ክፍሊ ዝተረኽበ ውጽኢት ተገምጊሙዜና

ቤት-ጽሕፈት ትምህርቲ ንኡስ ዞባ 
መንደፈራ፡ ኣብ ሃገራዊ መርመራ 8ይ 
ክፍሊ ንዝተረኽበ ውጽኢት ዝገምገመ 
ርክብ፡ ብ3 ጥቅምቲ ኣካዪዱ።

ሓላፊት ናይ’ቲ ቤት-ጽሕፈት መምህር 
ብላለ ኣርኣያ ኣብ ዘቕረበቶ ጸብጻብ፡ 
ኣብ ዓመተ-ትምህርቲ 2024/2025 
ኣብ ሃገራዊ መርመራ 8ይ ክፍሊ 
ካብ ዝተፈተኑ እቶም 72 ሚእታዊት 
ከምዝሓለፉ ብምጥቃስ፡ ቅድሚኡ ካብ 
ዝነበረ ዓመት ብ10 ሚእታዊት ከምዝዓበየ 
ኣብሪሃ።

ዝተረኽበ ኣተባባዒ ውጽኢት፡ ነቲ 
ዓቕሚ ተመሃሮ ንምምሕያሽ ብደረጃ 
ኣብያተ-ትምህርቲ ዝካየድ ዘሎ ጻዕሪ 
ዘነጽር ምዃኑ ዝሓበረት መምህር ብላለ፡ 
ትሑት ውጽኢት ዘመዝገባ ኣብያተ-
ትምህርቲ ድኻማተን ኣለልየን ንምፍዋሱ 
ኣበርቲዐን ክሰርሓ ኣዘኻኺራ።

ሓላፊ ምምሕዳርን ፋይናንስን ጨንፈር 
ትምህርቲ ዞባ ደቡብ መምህር ጉበን 
ሓድሽ ብወገኑ፡ ጠንቅታት ድኹም 
ውጽኢት ኣለሊኻ ፍታሕ ምንዳይ 
መሰረታዊ ዕማም ኣብያተ-ትምህርቲ 

ከምዝዀነ ብምሕባር፡ ርእሳነ-መምህራን 
ብዕቱብ ክሰርሑ ተማሕጺኑ።

ተሳተፍቲ ብወገኖም፡ ዝደኸሙ ተመሃሮ 

ኣለሊኻ ንምሕጋዝ ዝተበጋገሰ መደባት 
ተገምጊሙ ዝያዳ ንኽድፋኣሉ መምርሒ 
ስራሕ ክወሃብ፣ ብወገን ወለድን ኣለይትን 
ዝርአ ሸለልትነት ክውገድ፣ ብሉጻት 

ተመሃሮ ንምትብባዕ ዝውሰድ ተበግሶታት 
ድማ ክድፋኣሉ ዝብል ርእይቶታት 
ኣቕሪቦም።

ኣብ መወዳእታ፡ ኣካያዲ ስራሕ ንኡስ ዞባ 
መንደፈራ ኣቶ ተስፋይ ጸጋይ፡ ውጽኢት 
ተመሃሮ ንምብራኽ ዝካየድ ዘሎ ጻዕሪ 
ኣብ ሸቶኡ ንኽበጽሕ፡ ምምሕዳር ንኡስ 
ዞባ ጻዕርታቱ ከምዘዛይድ ኣረጋጊጹ።

ማእከል - 36 ኣብነታውያን መምህራን ተሸሊሞምጨንፈር ትምህርቲ ዞባ ማእከል፡ 
ምስ ጨንፈር ማሕበር መምህራን 
ብምውህሃድ፡ 15 ደቂኣንስትዮ 
ንዝርከብኦም 36 ኣብነታውያን 
መምህራን ሸሊሙ።

እቲ ብ4 ጥቅምቲ ኣብ ኣዳራሽ 
ኤክስፖ ዝተኻየደ ስነ-ስርዓት፡ 
ብምኽንያት 5 ጥቅምቲ ኣህጉራዊ 
መዓልቲ መምህራን ዝተወደበ’ዩ።

ተሸለምቲ፡ 8 ዓመትን ልዕሊኡን ናይ 
ስራሕ ተመኩሮ ዘለዎም ብሉጻት 
ኮይኖም፡ ኣብ ቅድመ-ትምህርቲ፡ 
መባእታ፡ ማእከላይን ካልኣይን ደረጃ 
ኣብ ምሕደራ ዝነጥፉ’ዮም።

ሓላፊ ጨንፈር ማሕበር መምህራን 

ዞባ ማእከል መምህር ዳኒኤል 
መንግስትኣብ ኣብ ዘስመዖ ቃል፡ 
ንብሉጻት መምህራን ምትብባዕ፡ 
ክንዮ’ቲ ኣብ ተሸለምቲ ዝፈጥሮ 
ድርኺት፡ መስርሕ ምምሃርን 
ምስትምሃርን ብዓይነት ንምምሕያሽ 
ኣብ ዝካየድ ጻዕሪ ኣስተዋጽኦ 
ከምዘለዎ ኣብሪሁ።

ሓላፊ ጨንፈር ትምህርቲ ዞባ 
ማእከል መምህር በላይ ሃብተጋብር 
ብወገኑ፡ ኣህጉራዊ መዓልቲ መምህራን 
ንስለ ዝኽሪ ጥራይ ዘይኰነት፡ ሞያዊ 
ሓላፍነት እነበራብረላን መብጽዓና 
እነሐድሰላን ዕለት ከምዝዀነት 
ብምሕባር፡ ንተሸለምቲ ዮሃናኡ 

ገሊጹ።
ኣብ መወዳእታ ተሸለምቲ፡ 
ሜዳልያን ወረቐት ምስክርን ካብ 
ኢድ ናይ ክብሪ ዕዱማት ተቐቢሎም።

እቲ መደብ፡ ብስነ-ጥበባዊ መሰናድኦ 
ማዕሪጉ ነይሩ።

ሎሚ ዓመት፡ “ምሕያል መምህራን፡ 
ተጻዋርነት ብምድንፋዕ ነባሪ ምዕባለ 
የረጋግጽ!” ብዝብል ቴማ ብደረጃ 
ዓለም ንመበል 32፣ ብደረጃ ሃገርና 
ድማ ንመበል 29 ግዜ ትዝከር ዘላ 
ኣህጉራዊ መዓልቲ መምህራን፡ 
ብቐጥታን ብተዘዋዋሪን ኣብ ምምሃርን 

ምስትምሃርን ዝተዋፈረ ዜጋን ትካልን፡ 
ሕሉፍ ኩነታት ብምግምጋም፡ 
ንመጻኢ ኣብ ዝሓሸ ኩነታት 
ንምብጻሕ ሓላፍነት እተሰክም ዕለት 
ምዃና፡ ማሕበር መምህራን ኤርትራ 
ኣብ ዘውጸኦ መልእኽቲ ኣዘኻኺሩ።

ፎሮ - ኮፖረሽን ዘራእትን ጥሪትን ብርትዓዊ ዋጋ 
ኣገልግሎት ማሕረስ ይህብ ኣሎ

ኮርፖረሽን ዘራእትን ጥሪትን፡ ኣብ 
ንኡስ ዞባ ፎሮ - ምምሕዳራት ከባቢ 
ኣፍታ፡ ዙላ፡ ሮብሮብያን ኣይሮማለን 
ትራክተራት ኣዋፊሩ ልዕሊ 2000 
ሄክታር ግርሁ ሓረስቶት ብርትዓዊ ዋጋ 
ይሓርስ ኣሎ። 

እቲ ክሳብ መወዳእታ ወርሒ ጥቅምቲ 
ዝቕጽል ኣገልግሎት ማሕረስ፡ ንሓደ 
ሰዓት ብሕሳብ 150 ናቕፋ ኰይኑ፡ 
እቶታውነት ሕርሻ ክብ ኣብ ምባል 
እወታዊ ጽልዋ ከምዘሕድር፡ ኣመሓዳሪ 
ንኡስ ዞባ ፎሮ ኣቶ ዑስማን ዓራፋ 
ገሊጹ።

ንምድላዋት ሓረስቶት ኣመልኪቱ 
ኣቶ ዑስማን፡ ሓረስቶት ብሓፈሻ 

ሓረስቶት ዙላን ኣፍታን ድማ ብፍላይ፡ 
ካብ ወርሒ ሓምለ ኣትሒዞም ኣብ 
ምስራሕ ዓግማትን ጀሪፋትን ተጸሚዶም 
ምጽንሖም ብምጥቃስ፡ ዝሓሸ ውጽኢት 
ንኽርከብ፡ ናብ ከበሳታት ዝሳግሙ 
ሓረስቶት ግራውቶም ብኣጋ ከደላድሉን 
ክጅርፉን ተላብዩ።

ሓላፊ ቤት-ጽሕፈት ሕርሻ ኣቶ 
ተስፋይ ተወልደ ብግደኡ፡ ሎሚ ዓመት 
ዝናብ ደንጉዩ’ኳ እንተጀመረ፡ ካብ ከበሳ 
ብዝወረደ ወሓይዝ 8 ግዜ ኣብ ዝሰተየ 
ግራውቲ ንጥፈታት ምጅራፍን ምዝራእን 
ይካየድ ምህላዉ ብምጥቃስ፡ ሎሚ ዓመት 
መሸላ ብሰፊሑ ክዝራእ መደብ ከምዘሎ 
ኣብሪሁ።

ዝሓለፈ ዓመት ብሚኒስትሪ ሕርሻ 
ኣብ ውሱናት ኣብነታውያን ሓረስቶት 
ዝተፈተነ መደብ  ንኡስ ርቡሕ ቃጽዖ 
ሕርሻ ጽቡቕ ውጽኢት ከምእተረኽቦ 
ጠቒሱ ድማ፡ ሎሚ ዓመት ንምስፍሑ 
ብደረጃ ዞባ፡ ንኡስ ዞባ፡ ምምሕዳር ከባቢን 
ዓዲን ኮሚተታት ቈይመን ኣብ ምድላው 
ከምዝርከባ ኣገንዚቡ።

ሓረስቶት ብግደኦም፡ መእለዪ ወሓይዝን 
ጀሪፋትን ኣብ ምስራሕ ኩባንያ ህንጻ 
ቀይሕ ባሕሪን ምምሕዳር ንኡስ ዞባን 
ንዝገበሩሎም ደገፍ ብምምስጋን፡ ኮርፖረሽን 
ዘራእትን ጥሪትን እኹላት ትራክተራት 
ኣብ ግዜኡ ምውፋሩ፡ ኣብ ምዕዋት ናይ’ቲ 
ስራሕ ዕዙዝ ኣበርክቶ ከምዝነበሮ ገሊጾም።

ዛዕባ ሎሚዛዕባ ሎሚዛዕባ ሎሚዛዕባ ሎሚ
ሰናይ ዓመተ ትምህርቲኣሕመድ ሱሌማን

ዘለናዮ ቅነ፡ ተማሃሮን መማህራንን 
ድሕሪ ክረምታዊ ዕረፍቲ ዳግም ናብ 
መኣዲ ትምህርቲ ተመሊሶም፡ ሓድሽ 
ዓመተ-ትምህርቲ ዝጀመሩሉ እዩ። በዚ 
ኣጋጣሚ’ዚ ንተማሃሮን መማህራንን 
ሰናይ ዓመተ ትምህርቲ ንምነየሎም። 
 
   ናይ ዘመንና ቆልዑን መንእሰያትን 

ዘለዎም ጸጋን ዕድላትን ንምጉላሕ፡ 
ንድሕሪት ተመሊስካ ጥንታዊ ታሪኽ 
ምውካስ ግርም መነጻጸሪ እዩ። ኣብ 
ታሪኽ ከም እነንብቦ፡ እቲ ቀደም ዘመን፡ 
ኣጸቢቑ ቀደም እውን ዘይኮነ፡ ክሳብ’ዚ 
ቀረባ ዓሰርተታት ዓመታት፡ ኣብ ብዙሕ 
ክፍልታት ዓለም፡ ትምህርቲ፡ ኣባላት 
ልኡላውያን ስድራቤት፡ ደቂ መሳፍንትን 
ሹማምንትን ጥራይ ዝረኽብዎ ዕድል’ዩ 
ነይሩ። ክመሃሩ ዝፍቀደሎም፡ ንሽመትን 
ሃይማኖታዊ ኣገልግሎትን እተሓጽዩ 
ኣዝዮም ውሑዳት ሰባት ጥራይ እዮም 
ዝነበሩ። እቲ ሓፋሽ ህዝቢ፡ ትምህርቲ 
ዝምልከቶ እውን ይመስሎ ኣይነበረን። 
ደቀንስትዮ እሞ ከኣ፡ ዕድል ትምህርቲ 
ክሓልምኦ እውን ኣይክእላን። በዚ 
ምኽንያት፡ ትምህርቲ፡ ኣብቲ እዋን’ቲ 
ከም ኣዝዩ ቅዱስን ክቡርን ነገር ይርአ 
ነበረ። እቲ ዝበዝሕ ሰብ መሃይም 
ስለዝነበረ ድማ፡ ካልእሲ ይትረፍ ምንባብን 
ምጽሓፍን ምኽኣል ጥራይ ከም ዓቢ 
ሊቅነት ይቚጸር ነበረ።  

   ኣብዚ ዘለናዮ ዘመን፡ ትምህርቲ 
ንኹሉ ወዲ ሰብ፡ ብዘይ ኣፈላላይ ጾታ፡ 
ዓሌት፡ ማሕበራዊን ቁጠባዊን ቦታ ኣዝዩ 
ኣገዳሲን ወሳኒን ምዃኑ ተኣሚኑሉስ፡ 
ምስቶም መሰረታውያን ሰብኣዊ መሰላት 
ኣብ ዝስርዓሉ ደረጃ በጺሑ ኣሎ። 
ኩሉ ሰብ ዕድል ትምህርቲ ዝረኽበሉ 
ባይታ ንምፍጣር ከኣ፡ ሃገራት ንምዕባለ 
ትምህርቲ ገዚፍ ወፍሪ ከፍስሳን ልዑል 
ጻዕሪ ክገብራን ይርኣያ። ብመንጽር 
ሕሉፍ ታሪኽ ክርአ እንከሎ እምበኣር፡ 
ናይዚ ዘመን’ዚ ቆልዑን መንእሰያትን 
ረኺቦሞ ዘለዉ ጸጋ፡ እቲ ንዘመናት ሰባት 
ዝብህግዎን ዝምነዩዎን ግናኸ ኣዝዮም 
ውሑዳት ጥራይ ዝረኸብዎ ዝነበሩ 
ዓቢይ ዕድል እዮም ረኺቦም ዘለዉ። 
የግዳስ “ኣብ ኢድካ ዘሎ ወርቂ ዳርጋ 
ጨርቂ” ከምዝበሃል፡ ነዚ ዓቢይ ዕድልን 
ጸጋን ዘስተንትኖን ዘስተውዕሎን ውሑድ 
እዩ።

   ብዛዕባ ትምህርቲ ክንዛረብ 
እንከለና ብዛዕባ ምዕዛዝ ፍልጠት፡ ሞያ፡ 
ብልሓት፡ ጥበብ፡ ዓቕሚ፡ ተኽእሎታት፡ 
ዕድላትን ኣድማዕነትን ውልቀሰባት ኢና 
ንዛረብ ዘለና። ምዕባለን ኣድማዕነትን 
ሕብረተሰብን ሃገርን ከኣ፡ ኣብ ድምር 
ዓቕሚ ውልቀሰባት እዩ ዝምርኰስ። 
ምኽንያቱ፡ ፍልጠትን ሞያን ዘይዓጠቐ 
ሰብ፡ ኣፍራይነቱ ድሩት እዩ። ኣብዚ 
ዘለናዮ ዘመን ሃገራት ወይ ሕብረተሰባት፡ 
ንኹሉ ሰብ ብዘይኣፈላላይ ጾታን 
ማሕበራዊ ቦታን ናይ ትምህርቲ ዕድል 
ንምርግጋጽ፡ ሓያል ጻዕሪ ዘካይዳ 
ዘለዋ፡ ዘይተማህረ ሕብረተሰብ፡ ብሰንኪ 
ድንቊርና፡ ግዳይ ድሕረትን ድኽነትን 
ህድግለነ ዘይብሉ ምዝመዛ ክኸውን 
ብግብሪ ስለዝተራእየ እዩ። ብርግጽ ድማ፡ 

ብዘይኣፈላላይ ንኹሉ ኣባል ሕብረተሰብ 
ምዕሩይ ዕድላት ትምህርቲ ከርሕው 
ዘይክኣለ ህዝቢ ወይ ሃገር፡ ቅልጡፍ፡ 
ጥዑይን ፍትሓዊን ምዕባለ ከረጋግጽ 
ተኽእሎ የብሉን።  

   ካብዚ ኣመለኻኽታ’ዚ ብምብጋስ፡ 
መንግስቲ ኤርትራ፡ ኩሎም ዜጋታት 
ብዝተፈላላየ ደረጃታት ዘመናዊ 
ትምህርቲ፡ ጥበብን ሞያን መሊኾም፡ 
ኣፍራዪ ዓቕሞም ዘደንፍዑሉ ባይታ 
ንምፍጣር፡ በብደረጃኡ ኣካዳሚያዊን 
ሞያዊን ትምህርቲ ዘስንቓ ኣብያተ 
ትምህርቲ ኣብ ኩሉ ከባቢታት ሃገር 
ብምምስራት፡ ቆልዑን መንእሰያትን 
ፍልጠት ዘኻዕብቱሉ ሰፊሕ ዕድላት 
ፈጢሩ ይርከብ። ከምዝፍለጥ 
መብዛሕትኡ ህዝብና ቅድሚ ናጽነት 
ኣገልግሎት ትምህርቲ ተሓሪምዎ ዝጸንሐ 
ብምዃኑ፡ ኣብ ኩሉ ከባቢታት ሃገር 
ምዕሩይ ዝርጋሐ ኣገልግሎት ትምህርቲ 
ንምርግጋጽ ክካየድ ዝጸንሐ ዕማም 
ክብደቱ ቀሊል ኮይኑ ኣይጸንሐን። ዝጸዓረ 
ስለዝዕወት ግዳ፡ ኣብ ትሕቲ ቅርጺን 
መሳለጥያታትን ብዝተገብረ ገዚፍ ወፍሪ፡ 
ካብ ትካላት ቅድመ ትምህርቲ ጀሚርካ 
ክሳብ ላዕለዋይ ደረጃ ትምህርቲ ዝህባ 
ኣብያተ ትምህርቲን ኮለጃትን ብብዝሒ 
ንምህናጽ ተኻኢሉ። ከም ውጽኢቱ፡ 
ሱታፌ ቆልዑን መንእሰያትን ኣብ 
መኣዲ ትምህርቲ ቁጽሩ ብተዓጻጻፊ 
ክዓቢ ክኢሉ። ሎሚ ኣብ ኤርትራ ቤት 
ትምህርቲ ዘይከይድ ወይ እውን ክመሃር 
እናደለየ ቤት ትምህርቲ ስኢኑ ዝበኵር 
ቆልዓ የለን። ኣብ ከተማታት ይኹን 
ርሑቕ ገጠራት ኣብያተ ትምህርቲ 
ኣሎ። 

   ኣብ ርእሲ’ቲ ኣብ ምስፋሕ 
ዝርግሐ ኣብያተ ትምህርቲን ምውዳድ 
መሳለጥያታትን ዝተገብረ ገዚፍ ወፍሪ፡ 
ኣገልግሎት ትምህርቲ ኩሉ ዜጋ ብዘይ 
ዝኾነ ክፍሊት ብናጻ ከም ዝረኽቦ 
ኮይኑ ኣሎ። ናጻ ኣገልግሎት ትምህርቲ 
ካብ ክሳራኡ መኽሰቡ ይዓቢ ዝብል 
እምነት ስለዘሎ። ብርግጽ ድማ፡ ኣብ 
ነፍሲ ወከፍ ዓመት፡ ብኣሽሓት ዝቚጸሩ 
መንእሰያት፡ ዘመናዊ ፍልጠትን ሞያን 
ሰኒቖም፡ ኣብቲ ዓያዪ ሓይሊ ክጽንበሩ 
እንከለዉ፡ ኣፍራይነትን መሃዝነትን 
ሕብረተሰብ ኣብ ምዕራግ ዝህልዎም ግደ፡ 
ካብቲ ንምስልጣኖም ዝተገብረ ወፍሪ 
ብተዓጻጻፊ ዝዓበየ እዩ። ናጻ ኣገልግሎት 
ትምህርቲ እምበኣር፡ ብኣድማዕነት 
እንተተሰሪሑሉ መኽሰብ እምበር ክሳራ 
ኣይኮነን። ክሳራ ዝኸውን ውጽኢቱ ነቲ 
ዝተሓሰበ ዕላማ ምስዘይወቅዕ፡ ወይ እውን 
ዓቕሚ ሰብ ዘባኽን ዘይኣድማዒ ንጥፈት 
ምስዝኸውን ጥራይ እዩ። 

   መለክዒ ኣድማዕነት ኣገልግሎት 
ትምህርቲ ብዝሒ ተሳተፍቲ ዘይኮነ፡ 
ብቐንዱ እቲ ዝወሃብ ዓይነት ትምህርቲ፡ 
ብኡ ዝዅስኰስ ብቕዓት እዩ። ትጽቢት 
እንገብረሉ ውጽኢት ትምህርቲ፡ ነፍሲ 
ወከፍ ዜጋ፡ ህይወቱ ብዝበለጸ መገዲ 
ዝመርሓሉን መነባብሮኡ ዘመሓይሸሉን 
ፍልጠት፡ ሞያን ክእለትን ሰኒቑ፡ 
ኣፍራይነቱ ብምሕያል፡ ኣብ ዕብየት ቁጠባ 

ሃገር ጉሉሕ ኣበርክቶ ኣብ ዝገብረሉ 
ደረጃ ምብጻሕ እዩ።  ብሉጽን ብቑዕን 
ኣብ ልምዓት ሃገር ዓቢ ስምብራት ዘለዎን 
ኣገልግሎት ትምህርቲ ንምርግጋጽ ዘሎ 
ሃገራዊ ራእይን ዕላማን ኣብ ሸቶኡ 
ንምብጻሕ እምበኣር፡ ዛጊት ኣረጋጊጽናዮ 
ዘለና ገስጋስ ብምዕቃብ፡ ጻዕርና ብቐጻሊ 
እናዛየድና ክንከይድ የድሊ። 
 
    ኣገልግሎት ትምህርቲ ኣብ ኩሉ 

ከባቢታት ናይ ምብጻሕ ሓላፍነት ብቐንዱ 
ናይ መንግስቲ ሓላፍነት እኳ እንተኾነ፡ 
ዝወሃብ ኣገልግሎት ብዓይነቱ ዝበለጸ 
ምግባር ግን ናይ መላእ ሕብረተሰብ 
ጻዕሪ ዝውስኖ እዩ። ምምሕያሽ ዓይነትን 
ብቕዓትን ኣብያተ ትምህርቲ ዓቕሚ 
ዘለዎ ብገንዘቡ፡ ሞያ ዘለዎ ብሞያኡ፡ 
መላእ ህዝብና ኣብ ውሽጢ ሃገር ጥራይ 
ዘይኮነ እንተላይ ኣብ ወጻኢ ዝነብሩ 
ዜጋታትና ብዝተወደበ መገዲ ኣበርክቶ 
ክገብሩሉ ዝግባእ እዩ። እቲ ብስፍሓት 
ክትግበር ዘለዎ ዕማማት ኣብዚ ዝስዕብ 
ነጥቢታት ጸሚቚካ ምቕራቡ ይከኣል፥

1)	 ምምላእ መሳለጥያታት 1)	 ምምላእ መሳለጥያታት 

    ኣብ ትምህርቲ ተመዝጊቡ ዘሎ 
ገስጋስን ተፈጢሩ ዘሎ ርሒብ ዕድላትን 
ቀሊል እኳ እንተዘይኮነ፡ ሃገራዊ ራእይናን 
ጥሙሕናን ኣመና ዓቢ እዩ። ክንዲ 
ዝኾነ፡ ትምህርቲ ብዓይነቱ እናተመሓየሸ 
ንክኸይድ ተወሳኺ መሳለጥያታት ናይ 
ምውዳድ ስራሕ ብስፍሓት ምትግባር 
የድሊ። ከመይሲ መሳለጥያታት 
ትምህርቲ፡ ብቑዕ ፍልጠት ኣብ ምስግጋር 
ኣዝዮም ወሰንቲ እዮም። ስለዚ ድማ፡ 
ላባራቶሪታት፡ ዎርክሾፓት፡ ኮምፕዩተራት፡ 
ኣገልግሎት ኢንተርነት፡ ኣብያተ ንባብ፡ 
መምሃሪ መጻሕፍቲን ተወሳኺ ናይ 
ንባብ መጻሕፍቲን ኣብ ኩሉ ኣብያተ 
ትምህርቲን ኣብ ነፍሲ ወከፍ ተማሃራይን 
ብምልኣት ከምዝባጻሕ ንምግባር፡ ሕጂ 
እውን እቲ ጻዕሪ ብዝለዓለ ደረጃ ክቕጽል 
ኣለዎ። ብቑዕ መሳለጥያታት ትምህርቲ፡ 
ኣብ ኩሉ ኣብያተ ትምህርቲ ምውዳድ 
ዝጠልቦ ርእሰማል ገዚፍ እኳ እንተኾነ፡ 
ምስ ዕብየት ቁጠባን ሃገራዊ ዓቕሚን 
እናተዛመደ፡ ኣብዚ መዳይ’ዚ ዝግበር 
ወፍሪ ደረጃ ብደረጃ እናዓበየ ክኸይድ 
ዘለዎ፡ ግድነታዊ ቅድመ ኩነት ንምዕባለ 
ትምህርቲ እዩ። 

2)	 ምውርጻጽ ስርዓተ ትምህርቲ2)	 ምውርጻጽ ስርዓተ ትምህርቲ

    ኣብዚ ዘመን’ዚ፡ ሕብረተሰባት 
ወይ ሃገራት፡ ዋሕስ ምዕባለኦምን 
ተወዳዳርነቶምን ስርዓተ ትምህርቲ እዩ። 
ኣብ ቁጠባዊን ቴክኖለጂያውን ውድድር፡ 
ፍልጠት ሞያን መሃዝነትን ዜጋታት ቀንዲ 
ረቛሒ ናይ ጸብለልትነት ስለዝኾነ፡ እተን 
ብቑጠባ ኣዝየን ዝማዕበላ ሃገራት፡ ኣብ 
ዜጋታተን ኣውራ ድማ ኣብቶም ተካእቲ 
ወለዶ መንእሰያት፡ ብቕዓት ትምህርቲ 
ከይጎድል ወትሩ ኣብ ተጠንቀቕ 
እየን። ምንቊልቋል ብቕዓት ትምህርቲ፡ 
ሕቶ ሃገራዊ ድሕነት ስለዝኾነ፡ ከም 
ኣዝዩ ኣተሓሳሳቢን ኣሻቓሊን ጉዳይ 
እዩ ዝጥመት። ንሕና ኣብ ምምዕባል 
እንርከብ ህዝብታት እውን ብተመሳሳሊ፡ 
ማዕረ ዓለምና ክሰርዓና ዝኽእል ቀዳማይ 
ረቛሒ ባህርያዊ ጸጋ ዘይኮነ፡ ዓይነት 

ሰብና ምዃኑ ብምእማን፡ ኣድህቦና ዝያዳ 
ካልእ ኣብ ምርግጋጽ ብቕዓት ትምህርቲ 
ብምቕናዕ፡ ስርዓተ ትምህርትና ብቐጻሊ 
እናሓየለ ከምዝኸይድ ብምግባር፡ ምስ 
ግዜን ምዕባለታትን ዝስጉም ብሉጽ 
ኣገልግሎት ትምህርቲ ንምርግጋጽ 
ብቐጻሊ ክንጽዕር የድሊ። 
  
3) ምሕደራ ትምህርቲ3) ምሕደራ ትምህርቲ

  ኣብ ምርግጋጽ ብቕዓት ትምህርቲ 
ካልእ ኣገዳሲ ረቛሒ ምሕደራ እዩ። 
ምኽንያቱ፡ ብሉጽ ስርዓተ ትምህርቲ 
ሒዝካ፡ ትምህርታዊ መሳለጥያታት 
ብምልኣት ምስ ኣዋደድካ እውን 
እንተኾነ፡ ትካላት ትምህርቲ 
ኣገልግሎቶም ኣድማዒን ውጽኢታዊን 
ዝኸውን፡ ጉድለትን ድኻምን ብኣጋ 
እናፈወሰ ንዝበረኸ ብቕዓት ዝሰርሕ 
ሓያል ትምህርታዊ ምሕደራ ምስዝህሉ 
እዩ። ብቕዓት ተማሃሮ፡ ዓይነት ስርዓተ 
ትምህርቲ ጥራይ ኣይኮነን ዝውስኖ። 
ንዕኡ ዘተግበር ምሕደራ ኣብያተ 
ትምህርቲ እውን ዓቢ ግደ ኣለዎ። 
ከመይሲ ድኹም ምሕደራ ትምህርቲ፡ 
ዋላ እቲ ዝበለጸ ስርዓተ ትምህርቲ 
እናሃለወ፡ ትርፉ ብኽነት ተማሃሮ እዩ። 

   እዚ ተጠቒሱ ዘሎ ሰለስተ ነጥቢታት 
ኣብ መስርሕ ምስትምሃር ብቐጻሊ 
እናተመሓየሸን እናማዕበለን ክኸይድ 
ዝግብኦ ዕዮታት እዩ። ምስዚ ተኣሳሲሩ 
ድማ፡ እጃም ናይቶም ኣብ ምዕባለ 
ትምህርቲ ወሳኒ ተራ ክጻወቱ ዝኽእሉ 
ወገናት ደጊምካ ምዝኽኻር ኣገዳሲ 
ይኸውን።  

ሀ. ግደ መማህራንሀ. ግደ መማህራን

   ኣብ ምዕባለ ስርዓተ ትምህርቲን 
ምሕደራኡን ኮነ ኣብ ምዕራግ ብቕዓት 
ትምህርቲ ቀዳማይን ዝለዓለን ተራ 
ዘለዎም መማህራን እዮም። ብቕዓት 
መማህራን ምስ ብቕዓት ምሕደራ 
ትምህርቲ ተኣሳሲሩ ዝኸይድ ይኹን 
እምበር፡ ባዕላዊ ረቛሒ ናይ መማህራን 
እውን ወሳኒ እዩ። ርዝነት ተልእኾኦም 
ብግቡእ ተገንዚቦም፡ ስርሖም ብተገዳስነት 
ዝፍጽሙ፡ ብስነ-ምግባርን ህርኵትናን 
ንተማሃሮ ኣብነት ዝኾኑ መማህራን 
ዘፍረይዎም ተማሃሮ ኣዝዮም ዕዉታት 
እዮም። ክንዲ ዝኾነ፡ መማህራን ንነብሶም 
ከም ቀለስቲ ናይ ሓድሽ ወለዶ ዝጥምቱ፡ 
መኽሰቦም ኣብቲ ዝዅስኵስዎ ወለዶ 
ክርእዩ ዝብህጉ፡ ሃገርን ሕብረተሰብን 
ዘሰከሞም ሕድሪ ብሓላፍነታዊ መንፈስ 
ዝፍጽሙ ንቑሓትን ብሱላትን ክኾኑ 
የድሊ። 

ለ. እጃም ወለዲ ለ. እጃም ወለዲ 

   መንግስቲን ኣብያተ ትምህርቲን 
ዘካይድዎ ጻዕሪ ብምድጋፍ፡ ወለዲ 
ብሸነኾም ኣብ ምዕባለ ትምህርቲን 
ምሕያል ብቕዓትን ክገብርዎ ዝኽእሉ 
ኣስተዋጽኦ ኣቃሊልካ ዝርአ ኣይኮነን። 
ተማሃሮ፡ ኣብ ትምህርቲ ፍቕሪን 
ተገዳስነትን ከዕዝዙ ዝድርኽ፡ ናይ 
ወለዲ ምትብባዕን ክትትልን እዩ። ክንዲ 
ዝኾነ፡ ወለዲ፡ ልዕሊ ዝኾነ ካልእ ንዋይን 
ሃብቲን፡ ንደቆም ክውርስዎ ዝግባእ ዝበለጸ 

ውርሻ ትምህርቲ ምዃኑ ፈሊጦም፡ ሃምን 
ቀልቢን ደቆም ኣብ ትምህርቲ ከምዝቐንዕ 
ብምግባር፡ መጻኢ ዕድል ደቆምን 
ሕብረተሰቦምን ንምውሓስ ሓላፍነቶም 
ክፍጽሙ የድሊ። ኣብ ርእሲ’ቲ ውልቀ 
ወላዲ ኣብ ቤቱ ከበርክቶ ዝኽእል እጃም፡ 
ብሓባር እውን ኮሚቴታት ብምቛም፡ 
ወለዲ ምስ ኣብያተ ትምህርቲ ጥቡቕ 
ምትእስሳር ክፈጥሩ ይግባእ። ዕማም 
ኮሚቴታት ወለዲ፡ ንንጥፈታት ኣብያተ 
ትምህርቲ ብጥብቂ ምክትታል፡ መስርሕ 
ትምህርቲ ምግምጋም፡ ኣሉታዊ ተርእዮን 
ድኻምን ምንቃፍን መመሓየሺ ሓሳባት 
ምፍልፋልን እዩ። 

ሐ. ድሌትን ጻዕሪን ተማሃራይሐ. ድሌትን ጻዕሪን ተማሃራይ

  ረብሓ ትምህርቲ ብቐዳምነት ነቲ 
ዝተማህረ ውልቀሰብ እዩ። ብኻልኣይ 
ደረጃ ድማ ንሃገርን ሕብረተሰብን። 
ትምህርቲ ናይ መወዳእታ ሸቶኡ፡ 
ነፍሲ ወከፍ ዜጋ፡ ውልቃዊ ህይወቱ 
ብዝበለጸ መገዲ ዝመርሓሉን መነባብሮኡ 
ዘመሓይሸሉን ኩነታት ምፍጣር፡ በዚ 
መገዲ’ዚ ድማ ቁጠባዊ ዕብየት ሃገር 
ብዝለዓለ ናህሪ ምስጓም እዩ። ኣብዚ 
ዘለናዮ ዘመን፡ እቲ ኣብ ዝኾነ ቦታን 
እዋንን ህይወትካ ብልሙጽ ንኽትመርሕ 
ዘኽእል ዘይሕንኰዅን ዘይበርስን 
ሃብቲ፡ ትምህርቲን ብትምህርቲ ዝርከብ 
ሞያን ጥራይ እዩ። በዚ ድማ፡ ተማሃሮ፡ 
ተፈጢሩሎም ዘሎ ርሒብ ዕድላትን 
ብሩህ መጻኢን ብምጥማት፡ ሓጺር 
ሓሳባት ወጊድ ኢሎም ኣርሒቖም 
ብምርኣይ፡ ዕድመ ምሉእ ምስኦም 
ዝነብር ዘሐብንን እምብዛ ዘርብሕን ሃብቲ 
ንምጭባጥ ክጽዕሩ፤ ተወዳዳሪ ዓቕሚን 
ብቕዓትን ንምጥራይ ኣብ ናይ ትምህርቲ 
ዘመኖም ብልዑል ሓቦን ተገዳስነትን 
ክጽዕቱ የድሊ። 

መ. ድርኺት ሕብረተሰብን ትካላቱን መ. ድርኺት ሕብረተሰብን ትካላቱን 

   ኣብ ትምህርቲ ዘሎ ዓቢይን 
ወሳንን ሃገራዊ ዕላማ ሸቶኡ ዝወቅዕ፡ 
መላእ ሕብረተሰብ ክእለትን ፍልጠትን 
ንምምዕባል ኣብ ዝካየድ ጻዕሪ፡ 
በብዓቕሙን በብዝምልከቶ ዓውዲን 
ደራኺ ተራ ምስዝጻወት እዩ። ስለዚ 
ድማ፡ ኣብ ርእሲ’ቲ ስሩዕ ኣካዳሚያዊ 
ትምህርቲ፡ ኩሎም መንግስታዊ፡ ህዝባዊን 
ብሕታውን ትካላት በብዓውዶም፡ 
ብቐጻሊ ትምህርቲን ስልጠናን፡ ሞያን 
ክእለትን ዝዓጠቑ ኣፍረይቲ መንእሰያት 
ንምፍጣር ዘየቋርጽ ጻዕሪ ክገብሩ፡ ናይ 
ምዕባለ ስትራተጂና ሓላፍነት የሰክሞም 
እዩ። 
    
   ሃገራዊ ቻርተርና ከምዘነጽሮ 

ራእይና፡ “ኤርትራ ብቑጠባ፡ ማሕበራዊ 
ኣገልግሎታት፡ ትምህርቲን ቴክኖሎጂን 
ኣብ ዝለዓለ ደረጃ ስልጣነ ከምእትበጽሕ 
ምግባር እዩ።” ናብዚ ራእይ’ዚ ንምብጻሕ 
ከኣ፡ ልዕሊ ዝኾነ ካልእ ጸጋታት ምድሪ 
ቅድሚት ዝስራዕ ሰብኣዊ ጸጋ እዩ። 
ብሓጺሩ ዝዓበየ ርእሰማል ናይ ሓደ 
ሕብረተሰብ፡ ሰቡ፡ ብሕልፊ ድማ እቶም 
ኣብ ምዕባይን ምጉባዝን ዝርከቡ ቆልዑን 
መንእሰያትን እዮም። በዚ መንጽር’ዚ 
ምስ እንጥምት፡ ሓደ ሕብረተሰብ 
ንቆልዑን መንእሰያትን ሞያን ፍልጠትን 
ካብ ምስናቕ ዝዓቢ ካልእ ዕማም የብሉን።



ሓዳስ   ኤርትራ

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ጥዕና ሓንጎል ዘሐይል ምውስዋስ ኣካላትምውስዋስ ኣካላት ኣብ ጥዕና 
መላእ ሰብነትና ዘለዎ ልዑል ጥቕሚ 
ብዝተፈላለዩ መጽናዕትታት ክግለጹ 
ጸኒሖም እዮም። እዚ ጽሑፍ’ዚ ግና፡ 
ምውስዋስ ኣካላት ብፍሉይ ኣብ 
ኣእምሮና ዝህልዎ ጥቕሚ ኣተኲሩ 
ዝተኻየደ እዋናዊ መጽናዕቲ እዩ ኣስፊሩ 
ዝርከብ። 
ምውስዋስ ኣካላት ንጥዕና ሓንጎል 

ኣዝዩ ኣገዳሲ እዩ - ተገንዝቦኣዊ ሓይሉ 
የዕቢ፡ ኩነተ-ኣእምሮ የሐድስን የሐይልን፡ 
ንተኽእሎታት ሕማም ኣእምሮኣዊ 
መትኒ የጉድል። 
ከም ምጉያይ፡ መሳልል ናይ ገዛ 

ምድያብ፡ እምባ ምሕኳር፡ ምልዓል 
ክብደት፡ ብእግሪ ምጉዓዝ፡ ብሽክለታ 
ምዝዋር፡ ምሕንባስ፡ ወዘተ. ኩሎም ምስ 
ምውስዋስ ኣካላት እዮም ዝጽብጸቡ። 
ኩሎም ድማ ጥዕና ኣካላት አሐይሎም፡ 
ኣካላዊ ብቕዓትና ከም ዝዓቢ ኣብ ምግባር 
ነናይ ገዛእ ርእሶም ጥቕሚ ኣለዎም። 
ኣቐዲሞም ዝተኻየዱ መጽናዕትታት 

ከም ዘመልክትዎ፡ ቀጻልነት ዘለዎ 
ምውስዋስ ኣካላት፡ ኣብ መንጎ ዝተፈላለዩ 
ኣካላት ሰብነትን ኣእምሮን ዘሎ ርክብ ስለ 
ዘሐይሎ፡ ካብ ወጥርን ጭንቀትን ናጻ 
ከም እትኸውን ይገብሩ። 
ይኹን’ምበር፡ ዝተፈላለየ ሰብ ምስ 

ኩነታት ኣካላዊ ብቕዓቱን ፍትወቱን 
ዝኸይድ ዝተፈላለየ ዓይነት ስፖርት 
ከካይድ ይኽእል እዩ። ኣብ ክንድኡ 
ግን፡ እቲ ምሳኻ ዝሳነ ዓይነት ምውስዋስ 
ኣካላት ምስ ክኢላታት ተመያዪጥካ 
ከተዘውትሮ ዝያዳ ተመራጽን 
ውጽኢታውን ይኸውን። 
ቀጻሊ ምውስዋስ ኣካላት ምክያድ ጥዕና 

ዘለዎ ህይወት ክትመርሕ ኣገዳሲ’ኳ 
እንተኾነ፡ ኣህላኺ ዝኾነ ምውስዋስ 
ኣካላት ምዝውታር ግና ንባዕሉ ሓያሎ 
ኣሉታዊ ጉድኣት እዩ ዘለዎ።
ካብ 65 ዓመት ዝዕድመኦም ልዕሊ 

40 ሚእታዊት ሽማግለታት፡ ተገንዝቦኣዊ 
ዓቕሞም ብዝተወሰነ ዓቐን እናጎደለ 
ከም ዝኸይድ እዮም መጽናዕትታት 
ዘመልክቱ። ስለዚ ነዚ ብቕዓት’ዚ ናብ 
ንቡር ንምምላስ እቲ ዝበለጸ ኣገባብ ሓደ 
ምውስዋስ ኣካላት እዩ።

  ምውስዋስ ኣካላት ብኸመይ እዩ ምውስዋስ ኣካላት ብኸመይ እዩ 
ንጥዕና ኣእምሮ ዘሐይሎ?ንጥዕና ኣእምሮ ዘሐይሎ?

ምውስዋስ ኣካላት፡ ሓደስቲ ‘ኒውሮንስ’ 
(ዋህዮታት ኣእምሮ) ንኽፍጠሩ 
ይሕግዝ። ኣብ ኣእምሮና እኹል ዝኾነ 
‘ኒውሮትሮፊን’ (neurotrophins) 
ክፈሪ’ውን ይሕግዝ። ‘ኒውሮትሮፊን’፡ 
ፕሮቲን ኮይኑ፡ ኣብ ስርዓተ መትኒ፡ 
ብፍላይ ድማ ኣብ ሓንጎል (central 

nervous systems)፡ ዝርከቡ ዋህዮታት 
ዝካየድ ጽገናን ዕማምን ይቆጻጸር። 
ሓደስቲ ዋህዮታት ንኽፍጠሩን ብግቡእ 
ክዓብዩን የዕቁብ።

ንጥዕና ኣእምሮ ዝበለጸ ምውስዋስንጥዕና ኣእምሮ ዝበለጸ ምውስዋስ
ሚዛን ሰብነትና ዘሐሉ፡ ተዓጻጻፍነት 

ኣካላትና ዘሐየል፡ ዝኾነ ዓይነት ምውስዋስ 
ኣካላት ክሳብ ዓቐኑ ዝተሓለወ ንጥዕና 
ኣእምሮ ኣገዳሲ እዩ። ኤውሮቢክስን 
ተጻዋርነት ንምዕባይ ዝካየዱ ከም ጉያን 
ምሕኳርን ዝኣመሰሉ ምውስዋስ ኣካላት 
ብኽኢላታት ኣእምሮ ቀዳምነት ዝወሃቦም 
ዓይነት ምውስዋስ እዮም። ተጻዋርነት 
ንምዕባይ ዘገድሱ ዓይነት ምውስዋስ 
ኣካላት፡ ንንጥፈትን ዓቕምን ኣእምሮ 
ኣብ ምሕያል ልዑል ግደ ስለ ዘለዎም፡ 
ተገንዝቦኣዊ ዓቕሚ ናይ ኣእምሮ ኣብ 
ምዕባል ልዑል ተራ ይጻወቱ።

ክሳብ ክንደይ ዝኣክል ዓቐንክሳብ ክንደይ ዝኣክል ዓቐን
ንገብሮ ምውስዋስ ኣካላት ውጽኢታዊ 

ክኸውን እንተኾይኑ፡ ቀጻልን ስሩዕ ግዜን 
ዘለዎ ክኸውን ይግባእ። ጥዕና ኣእምሮና 
ንምሕያል ኣብ ሰሙን 150 ደቓይቕ 
ምውስዋስ ኣካላት ክነካይድ እዮም 
ክኢላታት ዝምዕዱ። ዕድመ ዝደፍኡ 
ሰባት፡ ን30 ደቓይቕ ዝጸንሕ፡ ኣብ 
ሰሙን ክልተ ሳዕ ተጻዋርነት ንምዕባይ 
ዝሕግዝ ከም ብእግሪ ምጉዓዝ ዝኣመሰሉ 
ምውስዋስ ኣካላት ከካይዱ ይምከር። 
ምውስዋስ ኣካላት ኣብ ምዕባይ 

ሞለኲል

 ሰብነትና ሰብነትና 
ዝኾነ ዓይነት ምውስዋስ ኣካላት 

ፈለማ ንጭዋዳታት ሰብነት እዩ 
ዘተርንዕ። ኩሎም ኣካላት ሰብነትና ድማ 
ብጭዋዳታት ዝተሃንጹ እዮም። ብግቡእ 
ስርሖም ከካይዱ ድልዱልን ተዓጻጻፍን 
ጭዋዳ ክህልዎም ይግባእ። ንኣብነት፡ 
ልቢ ብግቡእ ደም ክትጭንጉዕ ብግቡእ 
ዝተሃንጸ ጭዋዳ የድልያ። 
ኣካላትና ምስ ዝወሳወስ፡ ኣብቲ ልቢ 

እትጭንጉዖ ደም፡ ሞለኲላት ተሓዊሶም 
ናብ መላእ ሰብነትና እንተላይ ናብ 
ሓንጎልና ይበጽሑ። ‘ኣይሪሲን’ (iris-
sin) ዝተባህሉ ሞለኲላት ንኣብነት፡ ኣብ 
ሓንጎልና ንዝርከቡ ዋህዮታት ‘ኒውሮንስ፡ 
ንምሕያል ኣገደስቲ እዮም። ምስ ዋሕዚ 
ደም ድማ እዩ ናብ ሓንጎልና ክበጽሕ 
ዝኽእል። ካብ ምውስዋስ ኣካላት ሰብነትና 
ግቡእ ረብሓ ክረክብ እንተኾይኑ፡ ጽቡቕ 
ዝኾነ ዑደት ደም ክህሉ ኣለዎ። 
ብቑዕ ምውስዋስ ኣካላት፡ ዑደት ደም 

ስለ ዘሐይል፡ ኣብ መንጎ ሻምብቆታትን 

ኣብ ሓንጎል ዝርከቡ ዋህዮታት 
ኒውሮንስን ዝህሉ ርክብ ዝሓየለ እዩ 
ዝኸውን። እዚ ንምፍራይ ናይቶም 
ዋህዮታት ስለ ዘተባብዕ፡ ዓቐን ናይ 
ሓንጎል ከም ዝሰፍሕ ይገብር። ብኣግኡ 
ብሕማም ረሲዕ ካብ ምጥቃዕ ድማ 
ይከላኸል።
ኣካላዊ ምንቅስቓስ ኣብ ጥዕና መላእ 

ኣካላትናኣካላትና
ኣካላዊ ምንቅስቓስ፡ ጭዋዳታት 

ኣካላት ጸዓት ብምህላኽ ዝፈጥሩዎ ናይ 
ምጭባጥን ምዝርጋሕን መስርሕ ገይርካ 
ይግለጽ። ኣካላዊ ምንቅስቓስ - ኣካላት 
ምሉእ ጥዕናን ብቕዓትን ከም ዝህልዎም 
ይገብር። 
ኣካላዊ ምንቅስቓስ ካብ ዝተፈላለዩ 

ሕማማት ከድሕን ዝኽእል ዓይነት 
ክንክን ጥዕና ምዃኑ ክኢላታት 
የመልክቱ። እኹል ኣካላዊ ምንቅስቓስ 
ምስ ዘይትገብር ግና፡ ብሰንኪ ኣብ 
ኣካላት ዝእከብ ዘይተደልየ ስብሒ፡ 

ንዘይተመሓላለፍቲ ሕማማትን ካልኦት 
ሓፈሻዊ ጥዕናዊ ጸገማትን ክትቃላዕ 
ትኽእል። 
ውድብ ጥዕና ዓለም ኣብ 2015 

ዘውጸኦ ጸብጻብ ከም ዘመልክቶ፡ ብቑዕ 
ኣካላዊ ምንቅስቓስ ብዘይ ምክያድ ኣብ 
ዓለም ዓመታዊ ኣስታት 3.2 ሚልዮን 
ሰባት ይሞቱ። ብመሰረት’ዚ ጸብጻብ፡ 
ካብ 4 እኹላት ሰባት እቲ ሓደ ኣካላዊ 
ምንቅስቓስ ኣየዘውትርን። 
ኣብዚ ግዜ’ዚ እኹል ኣካላዊ ምንቅስቓስ 

ዘይምክያድ ራብዓይ ደረጃ ጠንቂ ሞት 
ደቂ ሰብ ኮይኑ ተሰሪዑ ይርከብ። ኣብ 
ዓለም ካብ ዘጋጥም ጠቕላላ ብዝሒ 
ሞት እቲ 6 ሚእታዊት ብቑዕ ኣካላዊ 
ምንቅስቓስ ብዘይ ምክያድ የጋጥም።
ረብሓ ኣካላዊ ምንቅስቓስ፡ እኹል 

ኦክስጅን ኣብ ኣካላት ብምእታው 
ንዝተመገብካዮ መግቢ ከም ዝቃጸል 
ብምግባር ናብ ጸዓት ለዊጡ ልዕሊ ንቡር 
ስብሒ ኣብ ኣካላት ከይእከብ ይከላኸል።
 
ብቑዕ ኣካላዊ ምንቅስቓስ ብምክያድ ብቑዕ ኣካላዊ ምንቅስቓስ ብምክያድ 

ዝርከቡ ረብሓታት፦ዝርከቡ ረብሓታት፦
-	 ዝተፈላለዩ ዓበይቲ ነባራት 

ዘይተመሓላልፍቲ ሕማማት ካብ 
ምምዕባል ይከላኽል።
-	 ሰራውር ደምን ጭዋዳታትን 

ብግቡእ ንጥፈታቶም ከካይዱ ይሕግዝ። 
ኣዕጽምቲ ኣካላት የትርር።
-	 ኣካላዊን ኣእምሮኣዊን 

ንጥፈታት የበራብር።
-	 ምሉእ ጥዕናን ነዊሕ ዕድመን 

ክህልወካ ይገብር።
-	 ዝተመጣጠነ ክብደትን 

ቁመትን ሰብነት ክትውንን የኽእል።
-	 ጭንቀትን ሕማም ረሲዕን 

ብምጉዳል ርእሰ-ተኣማንነት የዕቢ።
-	 ድቃስ ናይ ምስኣን ጸገም 

የጉድል፡ ሕማቕ ወልፍታት ካብ 
ምምዕባል ይከላኸል።
-	 ሕጉስ ከም እትኸውን ይገብር 

ወዘተ።
ከም ሕማም ልቢ፡ ሽኮር፡ መንሽሮ፡ 

ልዑል ጸቕጢ ደም፡ ሕማማት ኣእምሮ፡ 
ምኽዛን ዘየድሊ ዓቐን ስብሒ (chol-
lesterol)፡ ሕማማት መላግቦን ካልኦትን 
ብጉድለት ኣካላዊ ምንቅስቓስ ካብ 
ዝስዕቡ ጥዕናዊ ጸገማት እዮም።

እኹል ኣካላዊ ምንቅስቓስ ንምትግባር እኹል ኣካላዊ ምንቅስቓስ ንምትግባር 
ካብ ዝዕንቅጹ ነገራት፦ካብ ዝዕንቅጹ ነገራት፦
-	 ኣብ ዕለታዊ ምንቅስቓስ ዋላ 

ንሓጺር ርሕቀት ተሽከርከርቲ ምጥቃም፡
-	 እቲ ባህርያት ስራሕ ብዙሕ 

ምንቅስቓስ ዘይጠልብ ምዃን፡
-	 ብምትእትታው ማሽነሪታትን 

ካልእ መሳለጥያን ትሑት ጉልበታዊ 
ስራሕ ምክያድ፡
-	 ንምንቅስቓስ ኣካላት ዝዓለመ 

መዘናግዒ ማእከል ዘይምህልው ወዘተ።

መዓስን ብኸመይ ኣገባብን ምንቅስቓስ መዓስን ብኸመይ ኣገባብን ምንቅስቓስ 
ኣካላት ነካይድ?ኣካላት ነካይድ?
ኣካላዊ ምንቅስቓስ ኣብ ዝሓቶ 

ጉልበትን ዝወስዶ ንውሓት ግዜን ይፈላለ 
እዩ። ስለዚ፡ ምስ ኩነታት ጥዕና፡ ዕድመ፡ 
ግዜ፡ እትወስዶ ዓይነት መግቢ፡ ኣካላዊ 
ብቕዓትን ካልእን ብዝሳነ መንገዲ ኣካላዊ 
ምንቅስቓስ ክትገብር ከም ዘለካ እቲ 
ቀዳምነት ብኽኢላታት ዝወሃብ ምኽሪ 
እዩ። ዝኾነ ሰብ ኣካላዊ ምንቅስቓስ ከም 
ዘድልዮ ግና ክንዝንግዕ የብልናን። 
ናይ ንግሆ (ቅድሚ ቁርሲ) ኣካላዊ 

ምንቅስቓስ ምግባር፦ እዚ ዝተኸዘነ 
ዘየድሊ ስብሒ ብምቅጻል ክብደት ሰብነት 

ንምጉዳልን ቅርጺ ኣካላት ንምሕላውን 
ይሕግዝ። ንግሆ ካብ ናይ ካልእ እዋን 
ዝያዳ ድሉውነት ኩነተ ኣእምሮ ስለ 
ዝህሉ ነቲ ኣካላዊ ምንቅስቓስ ብዘይ 
ምስልቻው ክተካይዶ ትኽእል። ሙቐት 
ኣካላት ንምምጥጣን ግዜ ስለ ዘድሊ ግና 
ነቲ ምውስዋስ ኣካላት ንንውሕ ዝበለ 
እዋን ከተካይዶ ይምከር።
ኣብ እዋን ቀትሪ ኣካላዊ ምንቅስቓስ 

ምግባር፦ ካልኦት ሰባር ክንቀሳቐሱ ስለ 
እትዕዘብ ጽምዋ ኣይስመዓካን። ኣብ 
ውሽጢ ኣካላትካ ንዝወዓለ ጸቕጢ 
ንምህዳእ ድማ ይሕግዝ። 
ናይ ምሸት (ድሕሪ ድራር ኣካላዊ 

ምንቅስቓስ ምግባር፦ ንምንቅስቓስ 
ዝኸውን እኹል ግዜ ይህልወካ። 
እኹል ኦክስጅን ስለ እትረክብ’ውን 
ዝተመገብካዮ መግቢ ብቐሊሉ ክተሕቅቖ 
ዕድል ትረክብ። ዘይተደልየ ስብሒ 
ኣብ ኣካላትካ ንኸይክዘን ይከላኸል። 
ጽቡቕ ንኽትድቅስ ይሕግዝ። ኣእምሮ 
ብምዝናይ ጸቕጢ የጉድል።
ኣካላዊ ምንቅስቓስ ንኹሉ ሰብ 

ኣዝዩ ኣገዳሲ ኮይኑ፡ ከም ሕማም ልቢ 
ዝኣመሰሉ ዝተፈላለዩ ጥዕናዊ ጸገማት፡ 
ነፍሰ ጾራትን ሓራሳትን  ክወስድኦ ናይ 
ዝግበአን ብቕዓት ኣካላዊ ምንቅስቓስ ምስ 
ሓኪም ብምርድዳእ ክኸውን ይግባእ። 

ምንጪ፦ medicalnewstodayምንጪ፦ medicalnewstoday

ሎሚ ኣብ ERI-TV
ሰዓት	 መደብ
12፡00	 ሃገራዊ መዝሙር
12፡05	 ዕላል ተመክሮ
12፡30	 ዜና ትግርኛ 
12፡55	 ጩራ ጥዕና 
13፡30	 ዜና (ዓረብ)
13፡45	 ለሰ ስፖርት
15፡12	 ደኵመንታሪ
15፡40	 ዳህሳስ ሕትመት
16፡15	 ሰሙናዊ  ፍጻመታት ስፖርት
17፡00	 ዜና (ትግርኛ)
17፡18	 ደርፊ 
17፡30	 ዜና (ዓረብ)
17፡45	 ዶክተራት ኣብ ስትድዮ
18፡30	 ደኵመንታሪ
20፡00	 ዜና (ትግረ)
20፡15	 ዋልታ
21፡00	 ዜና (ትግርኛ)
21፡25	 ፊልም እንዳ ዝማም 
22፡00	 ዜና (ዓረብ)
22፡10	 ደርፍታት
22፡30	 ዜና (እንግሊዝ)

ባህልን ስነ-ጥበብንባህልን ስነ-ጥበብን
ኤፍረም ሃብተጽዮንኤፍረም ሃብተጽዮን

ባህልን ስነ-ጥበብንባህልን ስነ-ጥበብን

ደሃይ ሕ
ትመት

ደሃይ ሕ
ትመት

“ኮብላሊ” ምስ ኣንበብቲ ተላልያ“ኮብላሊ” ምስ ኣንበብቲ ተላልያ
ዛንታ ህይወት ናይቲ ንመላእ ዓለም 

ዝዞረ ኤርትራዊ ጸጋኒ መራኽብን 
ኩባንያታትን ኵዕታ ነዳድን እትትርኽ 
“ኮብላሊ” ዝተሰምየት መጽሓፍ ምስ 
ኣንበብቲ ተላልያ። ኣብቲ ኣብ ኣዳራሽ 
ሲነማ ሮማ ዝተኻየደ መደብ፡ ጸሓፊ 
ዛንታ ህይወት ተስፋይ እስቲፋኖስ፡ 
ኣብ መስርሕ ምጽሓፍ ዝሓለፎ 
መስርሕ ብምጥቃስ ጉዕዞ ህይወቱ 
ክጽሕፍ ዝደረኾ ምኽንያት ገሊጹ። 
“እቲ ዝሓለፍናዮ ንመንእሰይ ወለዶ 
ዝንገር ዛንታ ኣለዎ ብምባል’የ ክጽሕፍ 
ተበጊሰ፡” ድማ ኢሉ። 
መጽሓፍ “ኮብላሊ” ካብቲ 

ኣዘንታዊ ኣብ ኤርትራ ዝተወልደሉ 
1940ን ቅድሚኡን ኣትሒዛ፡ ኣሰር 
ጸሓፍን ታሪኽን እናገለጸት እተዘንቱ 
መጽሓፍ’ያ። ኣስመራ ኣብ ዝኽሩ፡ 
ሓድጊ መግዛእቲ ጣልያንን ዘርከበሉ 
ወተሃደራዊ ምምሕዳር እንግሊዝን፣ 
ፈደረሽንን ምፍራስ ፈደረሽንን፡ 
ምስጢራዊ ምንቅስቓስ ሃገራውያን 
ንናጽነት (ማሕበር ሸውዓተ)፡ ህቡብ 
ዝነበረ ጸወታታት ጎልፍ ኣብ ከባቢ 
ቪላጆ፡ ኣተዓባብያኡ ምስ ስድራኡን 
ደሓር ዝናበዩዎ ኣመሪካውያን 
ስድራን ብምጥቃስ፡ ዕድመ ንእስነቱ 
ዘሕለፈላ ኣስመራ እንታይ ትመስል 
ከም ዝነበረት ብምዝርዛር፡ ሰራሕተኛ 
ኮይኑ ናብ ዕደና ፖታሽ ኣብ ደንከል 
ዝኸደሉ ውሽጣዊ “ምዅብላል” እዩ 
መበገሲ ናይቲ ዝዓበየ ጉዕዞ ህይወቱ። 
ኣብ 1964 ክመሃር ናብ ሃንጋሪ 
ኢሉ ምስ ወጽአ ዝሰዓበ መሰናኽልን 
ድሒሩ ናብ መላእ ዓለም ዘኾብለሎ 
ተመኵሮ ስራሕን ድማ የዘንቱ። 
“ኮብላሊ”፡ ዛንታኡ ብቐሊልን ገላጽን 

ኣገባብ ብምቕራብ፡ ማዕረ ማዕረ’ቲ 
ሞያዊ ስርሑ ኣብቲ ዝኸዶ ክፋል 
ዓለም ዝተላለዮ ባህልታት ህዝብታት 
ዝፈጠረሉ ተመስጦ’ውን የካፍል። 
ኤውሮጳ፡ ሰሜንን ደቡብን ኣመሪካ፡ 
ኣፍሪቃ፡ እስያ፡ ኣውስትራልያ፡. . . 

ስነ ጥበባዊ ኩን ከኣ መጽኣኒስነ ጥበባዊ ኩን ከኣ መጽኣኒ

ጽሓፍጽሓፍ

ጽሓፍ ጽሓፍ፡ ድረስ ድረስ፡ ሳዕስዕ 
ሳዕስዕ፡ . . . ይመጽኣኒ’ሞ፡ እንታይ ኢለ 
ከም ዝጽሕፍ፡ ዝደርስ፡ ከመይ ኢለ ከም 
ዝስዕስዕ ግን ይሕርብተኒ። እዞም ጸሓፍቲ 
ክንደይ ተዓዲሎም ጽሒፎም ዝኽእሉዎ፧ 
እዞም ሰኣልቲ’ባ ክንደይ ተባሪኾም ውቁብ 
ስእልታት - ህይወት ዘሎዎ ዝመስል’ወ - 
ስኢሎም ዝኽእሉዎ፧ እዞም ሳዕሳዕቲ. . . 
ኢለስ እግረምን እቐንእን። ንሳቶም ከፍርዩ፡ 
ኣነ ክቐንእ ተዋሪደ’ኳ። ኣብ ገዛ ተዓጽየ 
እጽሕፍ፣ እቐዶ። ሙዚቃ ወሊዐ ንበይነይ 
ሽሽ እብል፡ ከምቶም ከኣሎ ዘይክእሎ። . . 
. ምጽሓፍ፡ ምስኣል፡ ምድራፍ፡ ምቕባእ፡ . 
. . ከቢድ ድዩ፧ ዘኽብዶኸ እንታይ እዩ፧ 
ሳዕስዒት፡ መልክዕ ኣለዎዶ፧ ኣብ ዝብል 
ክመራመር እፍትን’ሞ፡ መልሲ ኣይረክብን። 
“ምጽሓፍ፡ ጽሒፍካ’ዩ ዝክኣል፡” እትብል 
ብገለ ዝሰማዕኩዋ ኣበሃህላ መሲጣትንስ፡ 
ብዙሕ ግዜ ክጽሕፍ ፈቲነ። ሰላሳ ዓመት 
ኮይኑ ግን ገና ኣብ ፈተነ ምጽሓፍ ኣለኹ። 
ሓንቲ መዓልቲ፡ ንዘልኣለም እተስምየኒ ዕዮ 
ክጽሕፍ’የ ዝምነ። እምበር፡ ከምዚ ናይ 
ገሊኣቶምሲ፡ ማለት ከም ናይዞም ኣብ 
ሓንቲ ለይቲ መጽሓፍ ምሉእ ደሪስና 
ዝብሉ፡ ካብ ሰበይ ኣይምሓመቕኩን 
መስለኒ። ኣነ ግን፡ ባህገይ ሓንትን ክያንትን 
ምፍራይ እያ፣ ወይ ድማ ብርኩታትን 
ክያንቲታትን። እዚ ዳሕረዋይ፡ ውሑዳት 
ዝመልኩዎ ዝለዓለ ጥበብ’ዩ ክበሃል ሰሚዐ። 
ብዙሕን ጥምዙሕን ይቐልል ካብ ሓንትን 
ክያንትን ዝተባህለ’ውን ኣማን ዘረባ’ብሉን። 
ጥዑም ሓሳብ ይመጽኣኒ’ሞ፡ ክጽሕፎ 

ምስ በልኩ ይኣብየኒ። ቅጀልታ ሓሳብ 
ይቕጀለኒ፡ ክቐብኦ ብራሽ ምስ ኣልዓልኩ 
ይሃሰኒ። ሓሳብ ግጥሚ ዱብ ይብለኒ’ሞ 
ክውርቖ ምስ ነቐልኩ ይሃድመኒ። . . . 
ኣብ ሓሳበይ፡ ኣብ ሕልመይ ክጽብቕ 
ኮይኑ ዝርኣየኒ፡ ኣብ ግብሪ ግን ብኸምቲ 
ዝደልዮ ክሰፍረለይ ኣይክእልን። ግጥሚ 
ይቐልልን ይሓጽርን ይኸውን ኢለ እንተ 
ፈተንኩ፡ ግጥሚ ሓጺር በሪኽ ኮይኑ 
ረኺበዮ። “ክላእ ምውሳእ ይሓይሽ!” ኢለ 
ቅድሚ ናብ መድረኽ ምድያበይ በይናዊ 
ፈተነ ገይረስ፡ ሓፊረ ገዲፈዮ። ድምጻዊ 
ክኸውን’ሞ ክንደይ እዋን ዘይሓለምኩን 
ዘይፈተንኩን፧ ድምጸይ ሸለው ዘብል ኮይኑ 
ይስምዓኒ’ሞ፡ ዘስማዕኩዎም ሰባት እዝኖም 
እናዓጸዉ ይሸዱኒ። ኣነ ግን እንታይ 
ግደይ “ደራፋይ” እየ ዝብላ ንነፍሰይ። 
ግደ ሓቂ ግን፡ እንታይ ኮይኑ’ዩ እዚ ጥበብ 
ዝኣብየኒ ወይ ዝሃድመኒ ዘሎ ብምባል 
መመሊሰ እርበሽ። ከመይ ገይሮም’ዮም 
እዞም ዕዉታት ጸሓፍቲ ዝጽሕፉ ኢለስ 
እግረም። ካብ ናይ ብዙሓት ጽሕፈት 
ዝበልጽ ክጽሕፍ ከም ዝኽእል ግን 
እተኣማመን’የ። ምኽንያቱ፡ ከንብባ 
ኢለ ዝገዛእኩዋ መጽሓፍ፡ ከይጀመርኩ 
ብትርኪ-ምርኪ ፈኮስቲ ሓሳባት፡ ወኒ 
ዘይሰልቡ ምሉኣት ሓሳባት፡ ተራ ቃላት፡ 
ካብ ዘረባ ዘይሓይሽ ኣቀራርባ ይኾነኒ። 
ከምዚ’ሞ ሞይተ ኣይጽሕፍን፣ ዘይገድፎ! 
መን ከብደይ ረጊጹኒ! ኢለ እገድፎ። ኣነ 
ዝደልዮ ዘለኹ፡ ዘንበባ ዘበለ ዝምሰጠላ፡ 
ዝዛረበላ፡ ዝግረመላ፡ . . . ወሃ ዘበለት ዕዮ 
ምስራሕ’ዩ። ከምዞም ኳና ቃላት ደርዲሮም 
ደረቶም ነፊሖም ንመሬት ኣይትጽርኒ 
ዝብሉዋ ክኸውን’ሞ ኣይሓስቦን። ኣነ 
ብቑዕ ጸሓፊ፡ ደራሲ፡ ሰኣሊ፡ ቀባኢ፡ ዘያሚ፡ . 

. . ክኸውን’የ ዝደሊ ዘለኹ። ትርድኡኒዶ 
ኣለኹም፧
ሓደ እዋን ግጥሚ ምጽሓፍ ዝሓርበቶ 

ሰብ፡ ኣስማት ዝንየተሎም ገጠምቲ ዓድና 
እናጠቐሰ፡ ቅዱስ ቅንኢ ይቐንኣሎም ነበረ። 
“ስለምንታይ እየ ኣነ ከምኣቶም ክገጥም 
ዘይክእል፧” ዝብል ሕቶ ምስ ኣበሳጨዎ፡ 
ንሓንቲ ካብቶም ገጠምቲ ረኺቡ ጸገሙ 
ኣካፈላ። ንሳ ኣቕልል ኣቢላ፡ “ትኽእሎ 
ኢኻ፣ ጥራይ ደጋጊምካ ጥዑማት 
ግጥምታት ኣንብብ፡” በለቶ። 
ሽዓ፡ ናይ ሓሙሽተ ገጠምቲ ግጥምታት 

ተረር ኢሉ ብምውጻእ፡ “ንግጥምታትኩም 
ከም መዝሙር’ኮ’የ ዝወጽኦ!” በላ። 
“ማመት”፡ “ከም ቆሎ መሸላ”፡ “ሓርነት 
ደልየያ”፡ “ጸበል ናቕፋ”. . . ዝብላ 
ግጥምታት ከም ዘጸልላኦ ብምግላጽ፡ 
“ገጠምተን እንተ ዘፍቅዱለይሲ ናተይ 

እየን ምበልኩ፡” በላ። 
“ናይ ብሓቂ ዲኻ ክትገጥም ደሊኻ፧” 

ሓተተቶ ኩነታቱ ምስ ተዓዘበት።
“እዋእ! ነዚ ደኣ እንታይ ሕቶ ደሊኽሉ፧” 

በላ ባህጊ ልቡ ምዃኑ ብምግላጽ።
“እሞ፡ ‘ግጥሚ ኣብዩኒ’ ኢልካ ግጠም!” 

በለቶ ኣብ መወዳእታ።
“እንታይ፧” ኣይተረድኦን።
“ግጥሚ ኣብዩኒ ኢልካ ግጠም!” 

ደገመትሉ’ሞ ተፈላለዩ።
ንጽባሒቱ፡ ናብ ዘላቶ ከይዱ - ከምዚ 

ሕጂ ሞባይል ኣይነበረን - ረኸባ። ዘረባ 
ዘይብላ፡ ሓንቲ ወረቐት ኣረከባ። ኣርእስቲ 
ናይታ ኣብታ ወረቐት ዝነበረት ግጥሚ፡ 
“ግጥሚ ኣብዩኒ” ዝብል ነበረ። ኣንቢባታ፣ 
ደጊማታ፣ ደጋጊማታ። ኣብ መወዳእታ፡ 
“መን ገጢሙልካ፧” ክትብል ተወከሰቶ።
“እዋእ! ኣነ፡” መለሰላ ብሕቶኣ ተገሪሙ። 
“እዛ ግጥሚ’ዚኣ፡ ከም ናይቶም 

እትድነቐሎም ገጠምቲ ደረጃ ኣለዋ። 
ብዘይቀልዓለም ብልጽቲ እያ። ብልጽቲ 
ዝገብራ ድማ ውሽጣዊ ስምዒትካ ስለ 
እትገልጽ’ዩ። ‘ግጥሚ ኣብዩኒ’ ክትብለኒ 
እንከለኻ ብዙሕ ግምት እህቦ ኣይነበርኩን። 
በዛ ግጥሚ ግን ዓቢ ናይ ምግጣም ባህጊ 
ከም ዝነበረካ ተረዲአ፣ ጥበብ ባህግን 
ስምዒትን ውሽጢ’ዩ፡” በለቶ።
“ናይ ልብኺ ዲኺ፡ ነጁ፧” በላ ከተተባብዖ 

ከምኡ ትብሎ ዝነበረት ስለ ዝመሰሎ።
“ገጠምቲ ቀልዓለም የብሎምን። ገጣሚ 

ከም ዘይሕሱ ትፈልጥዶ፧”
“የጋንን’ምበር ኣይሕሱን’ዩ ክበሃል ሰሚዐ 

ኣለኹ።”
“ብርግጽ፡ ምግናን’ሞ ካብ ባእታታት 

ግጥሚ’ዩ። ግን ከኣ ጽባቐ ዘለዎ ኣጋንኖ 
ክኸውን ኣለዎ፡” ምስ ሓሳቡ ተሰማምዐት።
“ከም ናይ ‘ማመት’ ማለት ድዩ፧” ብምባል 

ካብታ ተረር ኢሉ ዝወጽኣ ግጥሚ ‘ማመት 
ጓለ’ቦይ ጸባኡ’ ጠቐሰላ፥  

(. . .)
ጓል እገላ ጓል ዕዳጋ ረቡዕ
ውሰድዮ ተኣጓ ዝራብዕ		

	
ጸጒሪ ርእሳ ኣዳጉር ዜሕብእ
ቅርኒብ ዓይና ድብኦ ማይ ዜድብእ
እንጉይ እንጉይ ወድኡኒ ኣዛብእ
ንቱ ማዕጾ ኣብልዮ ኣግባእብእ
ከይርኢ ዚሓልፍ ዚገብእ።

(. . .)

ጓል እገላ ጓለያ እንቀፉ
ጸጒሪ ርእሳ ባላ መደገፉ		

	
ቅርኒብ ዓይና ኵሕሊ መራግፉ
እንኳን ዓለም አቕሽሽቲ ሓነፉ። 

“ብርግጽ። እቲ ብብዝሒ ዘንበብካዮ 
ኣብዚ ግጥምኻ ተንጸባሪቑ’ሎ። ካብዚ 
ንደሓር ዝዓግተካ የለን። ስነ ጥበብ ዕምቆት 
ዘለዎ ስምዒት ውሽጢ’ዩ። ኩሉ ሰብ 
ስምዒት ኣሎዎ። እቲ ፍልልይ፡ ንስምዒትካ 
ክሳዕ ክንደይ ብልዑል ጥበብ ክትገልጾ 
ትኽእል’ዩ። ብጥበብ ንኽትገልጾ ድማ 
ንፉዕ ኣንባቢ ዝተመርጸ ዕዮታት ክትከውን 
ኣለካ።”
“ሓንቲ፡ ኣቐድም ኣቢለ ኣብ ሬድዮ 

ዝሰማዕኩዋ፡ ዕላል ኣዘኪርክኒ። ሓደ 
ሰብኣይ፡ ናብ ጸሓፍቲ ጉዳያት ከይዱ፡ 
ዘለዎ ጸገማት ነጊሩ፡ ምልክታ ክጸሓፈሉ 
ሓተተ። እቲ ጸሓፊ ነቲ ዝተነግሮ ብልዑል 
ጥበብ፡ ውሕሉል ኣመራርጻ ቃላት፡ ኣብቲ 
ቀንዲ ጉዳይ ብምትኳር፡ ጸገማቱ 
ጸሓፈሉ’ሞ፡ ቅድሚ ነቲ ጽሑፍ ምሃቡ፡ 
ንምርግጋጽ ኣንበበሉ። ጸሓፊ እናኣንበበ፡ 
ብዓል ጉዳይ ፊቕ ኢሉ በኸየ። ንባብ ምስ 
ወድአ፡ ‘ደሓን ዲኻ ደኣ፧’ ክብል ሓተቶ 
ተገሪሙ። ‘ይገርመካ’ዩ ክሳዕ ክንድ’ዚ 
ጸገም ከም ዘሎኒ እፈልጥ ዘይነበርኩ!’ 
ኢሉዎ ይበሃል።”
“ጽቡቕ ኣብነት’ዩ። እዚ ሰብ’ዚ 

ደጋጊሙ ኣንቢቡን ጸሓፍቲ ዝጥቀሙሉ 
ኣገባብ ተረዲኡን እንተ ዝኸውን፡ ካብቲ 
ናይቲ ጸሓፊ ንላዕሊ ክጽሕፍ ምኸኣለ። 
ምኽንያቱ፡ ዋና ጸገማቱ ንሱ’ዩ። ቃንዛኡ 
ልዕሊኡ ክፈልጦ ወይ ክስምዖ ዝኽእል 
የለን። ስለዚ፡ ጥበብ ምጽሓፍ ዓሚቝ 
ስምዒት ውሽጢ’ዩ። ዝንገር ዛንታ ክህልወካ 
ድማ ኣለዎ፡” በለቶ’ሞ፡ ነታ ግጥሚ ኣብ 
ጋዜጣ ክትዝርግሓሉ ብዝኣተወቶ ቃል 
ኣብ ሰሙና ኣሕተመትሉ። ብድሕሪ’ዚ፡ 
ብርክት ዝበላ ግጥምታት ጸሓፈን 
ዓሚቝ ምስትምቓሩ ኣብ ግጥሚታት 
ካልኦት ኣዛየደን። ቅድሚ ምጽሓፍካ፡ 
ምስኣልካ፡ ምግጣምካ’ምበኣር ናይ 
ዕዉታት ስነ ጥበበኛታት ፍርያት ብብዝሒ 
ኣንብብ። ግጥሚ እንተ ኮይኑ፡ ብዕምቆት 
ተረድኣዮ’ሞ ብቓልካ ድማ ውጽኣዮ ነበረ 
ሕመረት ናይቲ ምኽሪ።
ምስጢር ዕዉት ስነ ጥበባዊ ፍርያት፡ ጻዕርን 

ሞያዊ ክብርን ሰራሕቱ’ዩ። ጽሕፍ ጽሕፍ፡ 
ህፍፍ ህፍፍ ከም ዝብል ዘይምዝንጋዕ። 
ስለዚ፡ ቅድም ቀዳድም ስንቅና ንስነቕ፡ 
ንመራመር፡ ንሕሰብ፣ ዝበለጹ ዕዮታት 
ጥበብ ኣብ ውሽጥና ነስርጽ። ግጥሚ 
ምግጣም እንተ ኣብዩኩም፡ ‘ግጥሚ ኣብዩኒ’ 
ኢልኩም ግጠሙ።

ኤሃብ ግርማይኤሃብ ግርማይ

ኣብ ኩሉ ማያት ዓለም፡ ሃገራት፡ ወደባት፡ 
ከተማታት ብምዛር፡ ንቕናት ምድሪ 
ብምስንጣቕ ሰፊሕ ተመኵሮ ጉዕዞ 
ህይወት የካፍል። ምስ ዓበይቲ መራሕቲ 
ሰውራታት ዓለም፡ ሃገራውያን ተቓለስቲ፡ 
ህቡባት ስነ ጥበበኛታት፡ ስፖርተኛታት፡ 
. . . ዝተራኸቦን ዝሓደሮ ተመስጦን 
ካብቲ ብዙሕ ዘዘንትወሉ ክፋል ናይቲ 
መጽሓፍ ምዃኑ ገምጋም ዘቕረቡ 
ሞያውያን ገሊጾም። 
ጸሓፊ፡ ፈለማ ኤውሮጳ ምስ ኣተወ 

ንምንባር ዘካየዶ ቃልሲ ምጽራግ በረድ፡ 
ምሻጥ መወጽ፡ ብዓኾር ኣጣል ንዝሰርሖ 
ስልማት ሕብሪ ለኽዩ ንኤውሮጳያን 
ፈውሲ ሓሳድ ኢሉ ብምሻጥ ዝረኸቦ 
ኣታዊ ዝርከቦ ብዙሕ ሰብኣዊ ዛንታ 
ዝሓዘ ፍጻመታት እውን ይጠቅስ።. . .
ኣብቲ መጽሓፍ ናይ ምልላይ ስነ 

ስርዓት፡ ዝተፈላለዩ ሞያውያን ኣብታ 
መጽሓፍ ዘለዎም ንባብን ተመስጦን 
ገሊጾም። 
ኣብዚ እዋን’ዚ ኣብ ስዑዲ ዓረብ 

ዝነብርን ዝሰርሕን ዘሎ ጸሓፊ መጽሓፍ 
“ኮብላሊ” ኣቶ ተስፋይ እስቲፋኖስ፡ 85 
ዓመት ገይሩ እንከሎ ገና ኣብ ንጡፍ 
ናይ ምዅብላል ስራሕ ተጸሚዱ’ሎ። 
ኣማኻሪ ናይ ሓንቲ ዓባይ ኩባንያ ኣብ 
ስዑድያ ኮይኑ ናብ ዝተፈላለያ ሃገራት 
ብምኻድ፡ ነታ ኩባንያ ዘድልዩዋ ብቑዓት 
ሰባት ኣለልዩ ዝቖጽር ሞያዊ እዩ።

ከልቢ እንዳ’ቦይ ሕድሩከልቢ እንዳ’ቦይ ሕድሩ
ከልቢ እንዳ’ቦይ ሕድሩ
ድምጺ ሰብ ጠርጢሩ
ክነብሕ ሓዲሩ።

ድቃስካ ትደፋእ፡ ድቃሰይ ክትቀልጦ!
ኢሎም ኣቦይ ሕድሩ “ወይ ከልቢ ቀበጦ”

ክትክት ውዒሎሞ ክሳዕ ዝፍለጦ።

ጎፋር ድሕሪ ሽዓ፡ ድሕሪ’ታ መዓልቲ
ምድቃስ ኣምጺኡስ ክርትም ኢሉ ለይቲ

ትዝምት ሓዲሩ ገዛ ብዘመትቲ።
ኣቦይ ሕድሩ ከመያ ኣመሎም

ቅጥቅጥ ኣቢሎሞ ንጎፋር ንኸልቦም
ሕጂ ግን ምኽንያቱ . . .
ነቢሑ ስለ ዘይቀስቀሶም።

ከልቢ . . . ናብራ ከልቢ . . .

በየነ ሃይለማርያም

1ይ ቤት-ፍርዲ ጊንዳዕ

ኣመተ መድሃኔ ሃብቱ፡ ብዓል ቤተይ 
ተኽለ ይከኣሎ ጸሃየ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 5 ደቅና 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን27/10/25 
ኣብ ቤ/ፍ ይቕረብ።

ሳልሕ ጣሃር ነብር ምባል ተሪፉ፡ ሳልሕ 
ጣህር ናስር ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን27/10/25 ኣብ 
ቤ/ፍ ይቕረብ።

ከድጃ ሙሳ ማሕሙድ ትሕቲ ዕድመ 
ጓለይ ጀሚላ ሳልሕ ኣሕመድ ምባል 
ተሪፉ፡ ጀሚላ ሓሰን ዑመር ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን30/10/25 ኣብ ቤ/ፍ ይቕረብ።

ጀሚላ ዑመር ጃበራ ምባል ተሪፉ፡ መሊካ 
ዑመር ጃበራ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን27/10/25 
ኣብ ቤ/ፍ ይቕረብ።

1ይ ቤት-ፍርዲ ባጽዕ

ስም ጓለይ ሮዛሊንዳ ኣሚናዳብ ተስፋይ 
ምባል ተሪፉ፡ ኤልዳና ኣሚናዳብ ተስፋይ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን29/10/25 ኣብ ቤ/ፍ 
ይቕረብ።

1ይ ቤት-ፍርዲ ከረን

ነጃት ሓሰን ማሕሙድ ምባል ተሪፉ፡ 
ነጃት መሓመድ ኣሕመድ ማሕሙድ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን27/10/25 ኣብ ቤ/ፍ 
ይቕረብ።

ሳይሞን ያቆብ ቋራ፡ ኣዴና ፍረወይኒ 
መልኣከ ወልደገብሪኤል ስለዝዓረፈት፡ 
ኣነ ምስ 5 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን19/10/25 ኣብ ቤ/ፍ ይቕረብ።

ወ/ሮ ንያት ተስፋእዝጊ ገብሩ፡ ስም 
ት/ዕድመ ወደይ ረያን ዓብዱሰላም 
መሓመድ ኑር ምባል ተሪፉ፡ ሳዊሮስ 
ዓብዱሰላም መሓመድ ኑር ተባሂሉ 
ይተኣረመሉ፡ ስለ ዝበለት፣ ዝቃወም 
እንተሎ፡ ን29/10/25 ኣብ ቤ/ፍ ይቕረብ።

1ይ ደረጃ ቤት-ፍርዲ 
ባረንቱ 

ካሕሳይ ገብረእድርያስ ምባል ተሪፉ፡ 
ኣርሃም ገብረእድርያስ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን23/10/25 ቤ/ፍ ይቕረብ። 

ሳሚኤል ኣድሓኖም ጎጀ ምባል ተሪፉ፡ 
ሳይሞን ኣድሓኖም ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን23/10/25 
ቤ/ፍ ይቕረብ። 

ሙስጠፋ ኣውበከር ምባል ተሪፉ፡ 
ሙስጦፍ ኣቡበከር ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን23/10/25 
ቤ/ፍ ይቕረብ።
 
ኣስበላ ሳንኮት ሳልሕ ምባል ተሪፉ፡ ናታለ 

ሳንኮት ሳልሕ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን28/10/25 ኣብ 
ቤ/ፍ ይቕረብ።

1ይ ቤት-ፍርዲ ተሰነይ

ኤልሻዳ ዮናስ ኢዮብ ምባል ተሪፉ፡ ኤልዳና 
ዮናስ ኢዮብ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን3/11/25 ኣብ 
ቤ/ፍ ይቕረብ።

1ይ ደረጃ ቤት-ፍርዲ ጎልጅ

ኣቶ ዓረፉ ኣብራሂም ሑመድልኡል 
ምባል ተሪፉ፡ ዓረፉ ኢብራሂም እድሪስ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን23/10/25 ቤ/ፍ ይቕረብ።
 
ሳዕድያ እድሪስ ኢብራሂም ምባል ተሪፉ፡ 
ሳዕድያ ዓብደልከሪም ሳልሕ ተባሂሉ 

ይተኣረመለይ ስለ ዝበለት፣ ዝቃወም 
እንተሎ፡ ን24/10/25 ኣብ ቤ/ፍ ይቕረብ።

1ይ ደረጃ ቤት-ፍርዲ 
ሻምብቆ

ኣቶ ኢዮብ ተኽልማርያም ሞሳዝጊ፡ 
ወለድና ተኽልማርያም ሞሳዝጊ ማእለልን 
ለተስላሴ ደብረጼን እምባየን ኣብ 2012 
ስለዝዓረፉ፡ 5 ደቆም ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን27/10/25 ኣብ ቤ/ፍ ይቕረብ። 

1ይ ደረጃ ቤት-ፍርዲ 
ዓሰብ

ዳውድ ሓምድ መሓመድ ምባል ተሪፉ፡ 
ዳውድ ኣሕመድ መሓመድ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን30/10/25 ቤ/ፍ ይቕረብ።

ጨረታ

ኮለጅ ስነ-ፍልጠት ማይ ነፍሒ፡ ነዚ ዝስዕብ ወሃብ ኣገልግሎት ን2 ዓመት ኣወዳዲሩ 
ከካሪ ስለዝደለየ፡ ግዱሳት ተጫረትቲ ይዕድም።

1. እንዳ ፎቶ ኮፒ (ስቴሽነሪ)
 ተጫረትቲ ከማልእዎ ዘለዎም ረቛሒታት
2. ንመኽበሪ ጨረታ ዝኸውን 20,000 እንዳ ፎቶኮፒ፡ ብC.P.O የትሕዙ።
3. ቅዳሕ ናይ 2024 ዝታሓደሰ ፍቓድ ንግድን መንነትን ክሊራንስ ናይ 2024ን 
የቕርቡ።
ብተወሳኺ እቲ ናይ ንግዲ ፍቓድ ነቲ ትካል ዝገልጽ ክኸውን ኣለዎ።
4. ተጫረትቲ ዘይምለሰ 100 ናቕፋ ብምኽፋል ሰነድ ጨረታ ካብ ኮለጅ ይወስዱ።
5. ጨረታ ኣብ ጋዜጣ ካብ ዝወጻሉ ዕለት ጀሚሩ ንተኸታተልቲ 10 መዓልታት 
ጨረታ ክፉት ኮይኑ፡ ብጽባሒቱ ኣብ ናይ ስራሕ መዓልቲ ሰዓት 10፡00ቅ/ቀ 
ተጫረትቲ ወይ ሕጋውያን ወከልቶም ኣብ ዝተረኸብሉ ሳንዱቕ ጨረታ 
ይኽፈት።

ተወሳኺ ሓበሬታ፡ ኣብ ኣሃዱ ዕድጊ ኮለጅ ስነ-ፍልጠት ማይ ነፍሒ ብምምጻእ ወይ 
ብቁ/ስልኪ 08204288 ብምድዋል ምውካስ ይከኣል።
ትካልና ዝሓሸ ኣማራጺ እንተረኺቡ፡ ብኸፈል ወይ ብምሉእ ጨረታ ናይ ምስራዝ 
መሰሉ ዝተሓለወ እዩ።

ኮለጅ ሰነ-ፍልጠት ማይ ነፍሒ

title

 

ብስም በላይ ሃብተስላሴ እምባየ ዝተመዝገበ፡ ብቁ.ፍ.ዋኒን ASL00014349 ዝኾነ፡ 
ኣብ ዞባ ማእከል ን/ዞባ 4ተ ኣስመራ ጋሃሮ ቁ.ገዛ 03 ዝርከብ ናይ ስፔር ፓርት 
ንግዳዊ ትካል ትካለይ፡ ንኣቶ ዳኒኤል ጸጋይ ሃይለ፡ ኣድራሻ ዞባ ማእከል ን/ዞባ 
ትራቨሎ ጎደና ክሳድ ቁ.ገዛ 26 ካብ ዕለት 24/08/2025 ክሳብ ዕለት 31/12/2026 
ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ እዚ ካብ ዝወጻሉ ዕለት 
ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ ተቓውሞኡ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ ክራይ ውዕል ሕጋዊ 
ምዝገባ ከምዝፍጸመሉ ነፍልጥ።

በላይ ሃብተስላሴ እምባየ

ብስም በላይ ሃብተስላሴ እምባየ ዝተመዝገበ፡ ብቁ.ፍ.ዋኒን ASL00021279 
ዝኾነ፡ ኣብ ዞባ ማእከል ን/ዞባ ማ/ከተማ ጎደና ተሰነይ ቁ.ገዛ 37 ዝርከብ ናይ 
ቤት መግብን መስተን ትካለይ፡ ንወ/ሮ ሂማን ሃብተ ገደል፡ ኣድራሻ ዞባ ማእከል 
ን/ዞባ ፓራዲዞ ዓዲ ኣበይቶ ቁ.ገዛ-- ካብ ዕለት 16/06/2025 ክሳብ ዕለት 
31/12/2026 ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ እዚ 
ካብ ዝወጸሉ ዕለት ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ 
ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እቲ 
ናይ ክራይ ውዕል ሕጋዊ ምዝገባ ከምዝፍጸመሉ ነፍልጥ።

በላይ ሃብተስላሴ እምባየ 

ብስም በላይ ሃብተስላሴ እምባየ ዝተመዝገበ፡ ብቁ.ፍ.ዋኒን ASL00028916 
ዝኾነ፡ ኣብ ዞባ ማእከል ን/ዞባ ማ/ከተማ ጎደና ኣፍዓበት ቁ.ገዛ - - ዝርከብ ናይ 
ህንጻን ሕርሻን መሳርሒ መሸጢ ትካለይ፡ ንወ/ሮ ፍረወይኒ ገብረሂወት መሓሪ፡
ኣድራሻ ዞባ ማእከል ን/ዞባ ገጀረት ጎደና -- ቁ.ገዛ -- ካብ ዕለት 21/07/2025 
ክሳብ ዕለት 31/12/2026 ኣካርየዮ ስለ ዘለኹ፣ ዝቃወም ምስ ዝህሉ፡ እዚ 
ምልክታ እዚ ካብ ዝወጸሉ ዕለት ኣብ ውሽጢ ሰላሳ መዓልቲ፡ ስልጣን ንዘለዎ 
ቤት ፍርዲ ተቓውምኡ የቕርብ። እንተዘይኮይኑ፡ ዝቃወም ኣካል ከምዘየለ 
ተቖጺሩ እቲ ናይ ክራይ ውዕል ሕጋዊ ምዝገባ ከምዝፍጸመሉ ነፍልጥ።

በላይ ሃብተስላሴ እምባየ

ወ/ሮ ሃይማኖት ታከለ ገብረስላሴ፡ ዝተፈቕደለን ናይ መስፈይን መሸጥን 
ክዳውንቲ ንግዳዊ ትካለን፡ ‘’ፈለገ-ሰላም መስፈይን መሸጥን ልብሲ’ ’(FELEGE-
SELAM RETAIL OF TEXTILE & SEWING DRESS) ተባሂሉ 
ክስየመለን ስለዝሓተታ፡ እዚ ናይ ንግዲ ስም ቅድሚ ምምዝጋብና ዝቃወም 
ኣካል እንተሎ፡ ኣብ ውሽጢ ሓደ ወርሒ ካብ ሕጋዊ ቤት ፍርዲ መኣገዲ 
የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እዚ ናይ ንግዲ ስም 
ከምንምዝግቦ ነፍልጥ።

ክፍሊ ውሽጣዊ ንግዲ

title

ኣነ ኣበድ ኣርኣያ ቦኽረጼን፡ ኣብ ዞባ ማእከል ምም/ን/ዞባ ጐዳይፍ ከባቢ /
ዚፕ - ኮድ ጐዳይፍ 1A713  ጐደና 713-12 ቁጽሪ ገዛ 85 ፕሎት 65 
ፓርሰል G ዝርከብ ዘይንቀሳቐስ ንብረት ገዛይ፡ ኣብ ሚኒስትሪ መሬትን ማይን 
ኣከባብን ብመለለይ ቁጽሪ ንብረት 1፡007030 ብዕለት 18/10/2013 ብስመይ 
ተመዝጊቡ ዋንነቱ እተረጋገጸ  ዘይንቀሳቐስ  ንብረት ገዛይ ስለ ዝሸጥክ’ሞ 
ስም ዋንነት ናብ ስም ዓደግቲ ከመሓላልፎ ስለ ዝደለኹ፣ ዝቃወም እንተሎ፡ 
እዚ ምልክታ እዚ ኣብ ጋዜጣ ካብ ዝወጻሉ ጀሚሩ ኣብ ውሽጢ ሓደ ወርሒ፡ 
ካብ ዝምልከቶ ቤት ፍርዲ መአገዲ ናብ ቤት ጽሕፈት ፓብሊክ ኖታሪን 
ቤ/ጽ ካዳስተርን የቕረብ።

 ኣበድ ኣርኣያ ቦኽረጼን

title

ኣብ ዞባ ዓንሰባ፡ ን/ዞባ ከረን ከባቢ /ከተማ 03፡ ዚፕ ኮድ 6K-1385፡ ዞን 
02፡ ፕሎት 103፡ ፓርሰል pop103፡ ብመ.ቁ.ንብረት 6BRKRN001011/1 
ዝፍለጥ፡ ስፍሓቱ 218.53 ት/ሜ ዝኾነ፡ ኣብ ልዕሊኡ 3 ክፍሊ መደቀሲ 
ክፍሊ፡ 1ሳሎን፡ 1 ክሽነ፡ 3 ዓይኒ ምድሪ ምስ መከበቢያ ዘለዎ ዘይንቀሳቐስ 
ንብረት (ገዛ) ብስም ፈረጅ ኖር ሚኪኤል ምስ 7+ ኣሕዋቱ ዝተመዝገበ’ሞ 
ዝዓደግክዎ፣ ናብ ስመይ ከመሓላልፍ ስለ ዝደለኹ፣ ዝቃወም እንተሎ፡ ምልክታ 
ኣብ ጋዜጣ ሓዳስ ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ 
ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ መአገዲ ትእዛዝ 
ወይ ናይ መወዳእታ ውሳነ (ይግባይ ተባሂሉሉ እንተኾይኑ) ሒዙ፡ ናብ ቤት 
ጽሕፈት ፓብሊክ ኖታሪን ቤት ጽሕፈት ካዳስተርን ዞባ ዓንሰባ ከረን ይቕረብ። 
ተቓውሞ እንተዘይቀሪቡ ግን ኦርጅናል ሰነዳተይ ኣቕሪበ ጉዳየይ ከፈጽም 
ምዃነይ እሕብር።

ኢትዮጵያ ዑቕባሚካኤል ሃብተ

ብስም ነ/ሄር ዒሳ መሓመድ ዒሳ፡ ኣብ ከባቢ ም/ም ኣኽርያ ዚፕ 
1A168 ፕሎት 21 ፓርሰል W ጎደና 168-4 ብቁጽሪ ምዝገባ ንብረት 
1፡003703 ተመዝጊቡ ዝርከብ ዘይንቀሳቐስ ንብረት (ገዛ ) ብውርሲ 
ከመሓላልፍ ስለ ዝድለኹ፣ ዝቃወም እንተሎ፡ ምልክታ ካብ ዝወጸሉ 
ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ 
ዝምልከቶ ቤት ፍርዲ መአገዲ ትእዛዝ ሒዙ ናብ ቤት ጽሕፈት 
ፓብሊክ ኖታሪን ቤት ጽሕፈት ካዳስተርን የቕርብ። እንተዘይቀሪቡ 
ግን ኦሪጂናል ሰነዳተይ ኣቕሪበ ጉዳየይ ከፈጽም ምዃነይ እሕብር።

ግደይ ኣሕመድ ስራጅ

ምልክታምልክታምልክታምልክታ
ናጽነት ደስበለ -ሓበን ገብረኣምላኽ- ሳምራዊት መለስናጽነት ደስበለ -ሓበን ገብረኣምላኽ- ሳምራዊት መለስ

1ይ ቤት-ፍርዲ ዞባ 
ማእከል ኣስመራ

ተኸሳሲ ኣቶ ሃብቶም በረኸተኣብ 
ነማርያም፡ ከሳሲት ብዓልቲ ቤትካ ወ/ሮ ባና 
ዮሴፍ የማነ፡ ናይ ሓዳር ክሲ ኣቕሪባትልካ 
ስለዘላ፡ ብኣካል ወይ ብሕጋዊ ወኪል 
ን28/10/25 ኣብ ቤ/ፍ 9ይ መጋባእያ 
ቁ.32 ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ብርሃነ ዮናስ ጸጋይ፡ ኣቦይ ዮናስ ጸጋይ 
ስለዝዓረፈ፡ ኣነ ምስ 3 ኣሕዋተይ ወረስቲ 
ምዃንና ይረጋገጸልና ስለ ዝበለ፣ ዝቃወም 
እንተሎ፡ ን4/11/25 ኣብ ቤ/ፍ 1ይ 
መጋባእያ ቁ.47 ይቕረብ።

1ይ ቤት-ፍርዲ ዕዳጋ 
እኽሊ

ሓዳስ ዘርአዮውሃንስ ሓጅ፡ ወለደይ 
ዘርአዮውሃንስ ሓጅ በሪህን ደስታ ሃብተ 
መላኽን ስለዝዓረፉ፡ ኣነ ምስ 1ሓወይ 
4 ተተካእቲ ደቂ ኣሕዋተይ ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን28/10/25 ኣብ ቤ/ፍ 
8ይ መጋባእያ ይቕረብ።

1ይ ቤት-ፍርዲ ዓዲ ጓዕዳዳ

ሰለማዊት መድሃኔ ተኸስተ ምባል ተሪፉ፡ 
ሳምራዊት መድሃኔ ተኸስተ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን4/11/25 ኣብ ቤ/ፍ ይቕረብ።

1ይ ቤት-ፍርዲ ድባርዋ

ጽገወይኒ ክብርኣብ ገብረኪዳን፡ ብዓል 
ቤተይ ገብረሂወት ፍረዝጊ ገብሩ 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 6 ደቅና ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን4/11/25 ኣብ ቤ/ፍ 
ይቕረብ።

ዳንኤል ኣስመላሽ በርሀ፡ ኣቦና ኣስመላሽ 
በርሀ ጎንጨ ስለዝዓረፈ፡ ኣነ ምስ 12 
ኣሕዋተይ ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን15/10/25 
ኣብ ቤ/ፍ ይቕረብ።

1ይ ቤት-ፍርዲ ደቀምሓረ

ሸዊት ዘርኣይ ኣስታ፡ ብዓል ቤተይ 
ሳሚኤል ክፍለ ገ/ኪዳን ስለዝተሰወአ፡ ንዓይ 
ናይ መጻምዲ መሰለይ ይተሓለወለይ፡ 
1ወድና ድማ ወራሲ ምዃኑ ይረጋገጸሉ 
ስለ ዝበለት፣ ዝቃወም እንተሎ፡ ን4/11/25 
ኣብ ቤ/ፍ ይቕረብ።

ተኸሳሲ ኣሮን ምስግና ተ/ማርያም፡ 
ብኸሳሲት ሙዚት ሃይለ ገ/ዮውሃንስ ናይ 
ሓዳር ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል ን31/10/25 ኣብ ቤ/ፍ 
ቅረብ።

ኤፍሬም ኣብርሃም ጐጀለ፡ ኣደይ 
ለተብርሃን ገ/እግዚኣብሄር ፍረሚካኤል 
ስለዝዓረፈት፡ ኣነ ጥራይ ወራሲ ምዃነይ 
ይረጋገጸለይ ስለ ዝበለ፣ ዝቃወም እንተሎ፡ 
ን5/11/25 ኣብ ቤ/ፍ ይቕረብ።

1ይ ቤት-ፍርዲ መንደፈራ

ሓበን ምባል ተሪፉ፡ ንያት ሃብተማርያም 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን26/11/25 ኣብ ቤ/ፍ 
ይቕረብ።

ወ/ሮ ዘውዲ ሓይለኣብ ገብረሚካኤል፡ 
ብዓል ቤተይ ገዛኢ ሃይለ ገብረሂወት 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 5 ደቅና ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን5/11/25 ኣብ ቤ/ፍ 
ይቕረብ።

ዓንደብርሃን ይስሓቕ፡ ኣደይ ኣበባ ሓጎስ 
መርእድ ስለዝዓረፈት፡ ኣነ ጥራይ ወራሲ 
ምዃነይ ይረጋገጸለይ ስለ ዝበለ፣ ዝቃወም 
እንተሎ፡ ን10/12/25 ኣብ ቤ/ፍ ይቕረብ።
		

1ይ ቤት-ፍርዲ ዓዲ ዃላ

ሮቤል ካሕሳይ ዑቕበ ምባል ተሪፉ፡ 
ሚኪኤለ ካሕሳይ ዑቕበ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን29/10/25 ኣብ ቤ/ፍ ይቕረብ።

ወ/ሮ ፍረወይኒ ወልዳይ ተስፋይ፡ ኣዴና 
ወ/ሮ ለተርፊኤል ሰቛር ሓይልኣብ 
ስለዝዓረፈት፣ ኣነ ምስ 5 ኣሕዋተይ 
ወረስቲ ምዃንና ይረጋገጸልና ስለ ዝበለት፡ 
ዝቃወም እንተሎ፡ ን5/11/25 ኣብ ቤ/ፍ 
ይቕረብ።

ወ/ሮ ኣለማሽ ኣሰገዶም ግርማይ፡ 
ብዓል ቤተይ ኣቶ ሃብተ ተኽለ ሃይለ 
ስለዝተሰወአ፡ ንዓይ ናይ መጻምዲ መሰለይ 

ምልክታምልክታምልክታምልክታ
ናጽነት ደስበለ -ሓበን ገብረኣምላክ- ሳምራዊት መለስናጽነት ደስበለ -ሓበን ገብረኣምላክ- ሳምራዊት መለስ

ኣብ ዞባ ማእከል ንኡስ ዞባ ኣኽሪያ፡ ጎደና 168/1 ቁጽሪ ገዛ 35፣ ኣብ ናይ 
ኮሚሽን ኣባይቲ  ናይ ዋንነት ወረቐት ምስክር፡ ቁጽሪ 1BRASMO123407/0 
ፕሎት 35T ፐርሰል H ብስም ኑረዲን ሙሳ ብርሃኑ  ዝተመዝገበ ገዛ፡ ስፍሓት 
መሬት 217 ፍርቂ ስለ ዝዓደግኩ’ሞ ናብ ስመይ ምትሕልላፍ ክግበረለይ ስለ 
ዝደለኹ፣ ዝቃወም እንተኣሎ፡ ካብ ዝምልከቶ ቤት ፍርዲ መአገዲ ወይ ናይ 
መወዳእታ ውሳነ (ይግባይ ተባሂሉሉ እንተኾይኑ) ሒዙ ኣብ ውሽጢ 30 
መዓልታት ናብ ቤት ጽሕፈት ፓብሊክ ኖታሪ ዞባ ማእከል ይቕረብ።

ወ/ሮ ክብራ በረኸት ዘርኣይ

ንኻልኣይ ግዜ ዝወጽአ ምልክታ ጨረታ

ቀረብ መግቢ ን2026 (ስጋን እንቋቝሖን)
ዓዳጊ ኣሃዱ፡- ጨ/ሚኒ/ትም/ዞባ ማእከል
ኣርእስቲ፡- ውዕል ናይ ዓሰርተ (10 ) ኣዋርሕ ቀረብ መግቢ
ኣገባብ ዕድጊ፡- ሃገራዊ ክፉት ጨረታ
ጨ/ሚኒ/ትም/ዞባ ማእከል ንዓመተ 2026 ዓ.ም ካብ ጥሪ 01/2026 ክሳብ ታሕሳስ 
31/12/2026 ዓ.ም ንኣብ ትሕቲኡ ትመሓደር ኣሕዳሪት ቤ/ትም/ዓይነ-ስዉራን 
ኣብርሃ ባህታ ኣገልግሎት ዝውዕል ቀረብ መግቢ (ስጋን እንቋቝሖን ) ከጫርት 
ስለ ዝደለየ፣ ከቕርቡ ንዝኽእሉ ሕጋውያን ነጋዶ ይዕድም።

                   ክማልኡ ዘለዎም ረቛሒታት፡

1.ተጫረትቲ ዝኸፍልዎ ዋጋ ብዕሹግ ሰታሪት የቕርቡ።
2.ተጫረትቲ ናይ 2024 ዝተሓደሰ ንግዲ ፍቓድን ናይ 2024 ክሊራንስን ናይ 
ታሴራ ፎቶኮፒን  የቕርቡ።
3.ተጫረትቲ ዘይምለስ 50.00 (ሓምሳ) ናቕፋ ብምኽፋል ሰነድ መብርሂ ጨረታ 
ክወስዱ ይኽእሉ።
4.መኽበሪ ጨረታ ዝምለስ 20,000.00 (ዕስራ ሽሕ) ናቕፋ ብ C.P.O. የትሕዙ።
5.ተጫረትቲ ተወሳኺ ሓበሬታ ምስ ዝደልዩ፡ ኣብ ቤ/ጽ/ጨ/ሚኒ/ትም/ዞባ ማእከል 
ቁ.8 ብምምጻእ ወይ ድማ ብቁ.ተሌ.180386 ኣብ ስራሕ ሰዓታት ብምድዋል 
ክረኽቡ ይኽእሉ።
6.ምልክታ ጨረታ ኣብ ጋዜጣ ሓዳስ ኤርትራ ካብ ዝወጻሉ ዕለት ጀሚሩ ድሕሪ 
15 (ዓሰርተ ሓሙሽተ) መዓልታት ኣብ ናይ ስራሕ ሰዓታት፡ ተጫረትቲ ወይ 
ድማ ሕጋውያን ወኪላቶም ብኣካል ኣብ ዝተረኽብሉ ሰዓት 3፡00 ድ.ቀትሪ 
ይኽፈት። (ደንጉዮም ናይ ዘረከቡ ግን ኣይክፈትን።)
7.ጨረታ፡ መምርሒ ዕድጊን ምምሕዳር ንብረት መንግስትን ብዝእዝዞ መሰረት 
ይካየድ።
8.ጨ/ሚኒ/ትም/ዞባ ማእከል ዝሓሸ ኣማራጺ እንተረኺቡ፡ ጨረታ ብኸፊል ወይ 
ብምሉኡ ናይ ምስራዝ መሰሉ ዝተሓለወ እዩ።

ጨ/ሚኒ/ትም/ዞባ ማእከል ቁ.ተሌፎን 180386

ኣመልካትቲ፡ ኣብ ከተማ ኣስመራ፡ ዞባ 5 ምም.01 ጎደና እውቀት ቁጽሪ ገዛ 
56/58 ዝርከብ፡ ብቁጽሪ ምስክር ወረቐት 100907፡ብመለለዪ ቁጽሪ 108090 
ብስም 3 ኣሕዋት ማለት ፍራንቸስኮ፡ ጁልያ፡ ኤሌና፡ ንዝተመዝገበ ዘይንቀሳቐስ 
ናይ ሓባር ንብረትና ብውርሲ ናብ ስም ክልቴና ፓውሎን ኤሌናን ከነሰጋግሮ 
ስለ ዝደለና፣ ዝቃወም እንተሎ፡ እዚ ምልክታ ካብ ዝወጸሉ ዕለት ጀሚሩ ክሳብ 
30 መዓልቲ፡ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ መአገዲ 
ትእዛዝ ወይ ናይ መወዳእታ ውሳነ (ይግባይ ተባሂሉሉ እንተኾይኑ) ሒዙ ኣብ 
ቤ/ጽ ፓብሊክ ኖታሪን ካዳስተርን ይቕረብ።

1.ፓውሎ ፍራንቸስኮ ማልቺዚ
2.ኤሌና ሳንፎ ቪንቸንሶ

ኣቶ ሓበን ሓጎስ ገብረመስቀል፡ ዝተፈቕደሎም ናይ መሸጢ ጀላተ ንግዳዊ 
ትካሎም፡ ‘’ኣሞረ ሚዮ መሸጢ ጀላተ’’ (AMORE MIO RETAIL 
ICECREAM) ተባሂሉ ክስየመሎም ስለዝሓተቱ፡ እዚ ናይ ንግዲ ስም 
ቅድሚ ምምዝጋብና ዝቃወም ኣካል እንተሎ፡ ኣብ ውሽጢ ሓደ ወርሒ ካብ 
ሕጋዊ ቤት ፍርዲ መአገዲ የቕርብ። እንተዘይኮይኑ፡ ዝቃወም ኣካል ከምዘየለ 
ተቖጺሩ እዚ ናይ ንግዲ ስም ከምንምዝግቦ ነፍልጥ።

ክፍሊ ውሽጣዊ ንግዲ

ይተሓለወለይ፡ 10 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን5/11/25 ኣብ ቤ/ፍ 
ይቕረብ።

ፍናን ደሳለ ምሕረትኣብ ምባል ተሪፉ፡ 
ፋኒኤል ደሳለ ምሕረትኣብ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን5/11/25 ኣብ ቤ/ፍ ይቕረብ።

ጽገሃና ተስፋገርግስ ገብረብርሃን ምባል 
ተሪፉ፡ ሃና ተስፎም ገብረብርሃን ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን5/11/25 ኣብ ቤ/ፍ ይቕረብ።

ኣርሴማ ያሬድ ተስፋዝጊ ምባል ተሪፉ፡ 
ኣርሴማ ያሬድ ፍስሃጼን ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን5/11/25 ኣብ ቤ/ፍ ይቕረብ።

1ይ ቤት-ፍርዲ ዓዲ ቐይሕ

ገዛኢ መብራህቱ ወልዱ፡ ጓልና ሰገን 
ገዛኢ መብራህቱ ስለዝተሰወአት፡ ንሕና 
ወለዳ ገዛኢ መብራህቱ ወልዱን ከበደሽ 
ኣብራሃምን ኣብ ዝንቀሳቐስ ይኹን 
ዘይንቀሳቐስ ንብረት ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን30/10/25 ኣብ ቤ/ፍ ይቕረብ።

1ይ ቤት-ፍርዲ መቐርካ
ተኽለሰንበት የማነ መሓሪ ምባል ተሪፉ፡ 
ተኽሉ ተስፋልደት ወልደሩፋኤል ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን3/11/25 ኣብ ቤ/ፍ ይቕረብ።

ኣብ ዞባ ዓብሰባ፡ ን/ዞባ ከረን 01፡ ዚፕ ኮድ 6K-1374፡ ፕሎት/ብሎክ 54፡
ብመ.ቁ.ንብረት 6BRKRN000822 ዝተመዝገበ፡ ስፍሓቱ 248.77 ት/ሜ 
ዝኾነ፡ ኣብ ልዕሊኡ 3 ክፍሊ መደቀሲ /ሳሎን፡ 2 ክፍሊ /መኻዚኖ፡ 1 
ክፍሊ/ክሽነ፡ 1 ክፍሊ ዓይኒ ምድሪ/ባኞ ምስ መካበብያ ዘለዎ፡ተወሳኺ’ውን 
2 ክፍሊ ገዛ ንትካል ዘገልግል ዘለዎ፡ ብስም መሓመድ ኢብራሂም ነበራይ 
ዝተመዝገበ፡ ምስ 13 ደቀይ ብውርሲ ዝብጸሓና፡ ናብ ስምና ከመሓላልፍ 
ስለ ዝደለኹ፣ ዝቃወም እንተሎ፡ ምልክታ ኣብ ጋዜጣ ሓዳስ ኤርትራ ካብ 
ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት 
ካብ ዝምልከቶ ቤት ፍርዲ ናይ መአገዲ ትእዛዝ ወይ ናይ መወዳእታ 
ውሳነ (ይግባይ ተባሂሉሉ እንተኾይኑ) ሒዙ፡ ናብ ቤት ጽሕፈት ፓብሊክ 
ኖታሪን ቤት ጽሕፈት ካዳስተርን ዞባ ዓንሰባ ከረን ይቕረብ። ተቓውሞ 
እንተዘይቀሪቡ ግን ኦርጅናል ሰነዳተይ ኣቕሪበ ጉዳየይ ከፈጽም ምዃነይ 
እሕብር።

ሳዕዲያ ኣሕመድ ዮኑስ +13

ኣብ ዞባ ማእከል ንኡስ ዞባ በሪኽ፡ ጎደ -- ቁ.ገዛ -- ብቁ/ፍቓድ ዋኒን 
ASL00043012 ASL00043011 ናይ ድኳንን መሸጣ ስጋን ትካለይ፡ ንወ/ሮ 
ምናል ተኽለኣብ ማና፡ ኣድራሻ ዞባ ማእከል ን/ዞባ ጋላ ነፍሒ ጎደና -- ቁሸት 
ቁ.ገዛ -- ብዕለት 11-03-2025 ቁ.መዝ 772025 ብውህብቶ ስለዝሃብኩዋ፡ ብስም 
ወሃቢት ዝኽፈሎ ዕዳ ኣለኒ ወይ ይግባኣኒ እዩ ዝብል ኣካል እንተደኣ ሃልዩ፡ እዚ 
ምልክታ እዚ ካብ ዝወጸሉ ዕለት ጀሚሩ ክሳብ ሰላሳ መዓልቲ፡ ስልጣን ንዘለዎ 
ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ 
ተቖጺሩ ናብ ስም ተቐባሊ ውህብቶ ከምዝመሓላለፍ አፍልጥ።

ተስፋይ ኣለማዮ



ሓዳስ   ኤርትራ 7 ጥቅምቲ 2025 - ገጽ 8 መበል 35 ዓመት ቁ.31

ስድራ ቤት ሓንቲ ካብ ጥንታውያን 
ትካላት ሕብረተሰብ’ያ። ካብ ዘመነ 
ቅድመ ታሪኽ ጀሚራ፡ ስድራ ቤት 
ከም ቀንድን ኣገዳሲትን ውዳበ 
ሕብረተሰባት ኮይና ክትቅጽል 
ጸኒሓን ኣላን። መብዛሕትኦም 
ሰባት ካብ ስድራ ቤት ቦቒሎም 
ኣብ ሕቕፎ ስድራ ቤት ዓብዮም፡ 
ተመርዕዮም፡ ሓዳር ወጺኦም፡ ስድራ 
ቤት መስሪቶም ይቕጽሉ። ኣብ 
መብዛሕትኡ ባህልታት ወለዶታት 
ብኸምዚ ኣገባብ እናተተኻኽኡ 
ቀጻልነት ሕብረተሰባት ይረጋገጽ። 

ስድራቤት ብመርዓ ይኹን 
ብኻልእ ኣገባብ ዝተጠምሩ፡ ኣቦ፡ 
ኣደን ደቆምን ትውክል። ብጡብነት 
ይኹን ብኻልእ ኣገባብ ዝርዓሙ፡ 
ናይ ሓባር ገዛን ዝምድናን ዝውንኑ 
ብጉጅለ ዝቖሙ ሰባት’ውን፡ 
ስድራቤት ከቑሙ ወይ ክውክሉ 
ይኽእሉ። ስድራቤት ብብዝሒ 
ኣባላታን ቅርጻን ክትፈላለ ትኽእል። 
እታ ዝነኣሰት ስድራቤት ብኣቦን 
ኣደን ዝቖመት ክትከውን ከላ፡ እታ 
ዝዓበየት ወይ ዝሰፍሐት ድማ፡ ኣቦ፡ 
ኣደ፡ ደቆምን ደቂ ደቆምን ብወለዶ 
ዝዛመዱ ኣባላትን ዝሓዘት፡ ዝበዝሑ 
ኣባላት ዘለዋ ዓይነት ስድራ ቤት’ያ። 

ስድራ ቤት ብዙሓት ዕማማት 
እትዓሞም እኳ እንተኾነት፡ እዞም 
ዕማማት እዚኣቶም ካብ ባህሊ ናብ 
ባህሊ ክፈላለዩ ይኽእሉ። ኣብ 
መብዛሕትኡ ሕብረተሰባት ግና 
ስድራ ቤት ቆልዑ ወሊዳ እተዕቢ 
ኣሃዱ ሕብረተሰብ’ያ። ቆልዓ ወሊድካ 
ምዕባይ ኣቃሊልካ ዘይረአ፡ ዘየቋርጽ 
ህንጸት ሕብረተሰብ ስለ ዝኾነ፡ ካብ 
ቀንዲ ተልእኾታት ስድራ ቤት’ዩ። 
ቆልዓ ወሊድካ ምዕባይ፡ ክንክን፡ 
ሓልዮት፡ ፍቕሪ፡ ውሕስነት፡ ምስራጽ 
መስረታዊ ስነምግባርን ባህልን 
ሕብረተሰብ…. ወዘተ የጠቓልል። 
እዚ ቀጻሊ ምክትታልን ምንባይን 
ዝሓትት ብዝኾነት ትካል መንግስታዊ 
ይኹን ብሕታዊ ዘይትካእ ዕዮ’ዩ።

ገዛ መብዛሕትኡ ስድራቤታዊ 
ንጥፈታት ዝካየደላ ማእከል ስሕበት 
ኣባላት ስድራ’ያ። ገዛ ኣባላት 
ስድራቤት ማሕበራዊ ክብርታትን 
ክእለታትን ዝመሃሩላ፡ ሓድሕዳዊ 
ፍቕሪ፡ ሓልዮት ምክብባርን  
ምትሕግጋዝን ዝህነጸላ ኣገዳሲት 
ቦታ’ያ። ብፍቕሪ ሓልዮትን 
ምክብባርን እትልለ ገዛ፡ ምንጪ 
ስምዒታዊ፡ ስነኣእሙሮኣዊ፡ ኣካላዊን 
ማሕበራዊን ውሕስነት ትኸውን። 
ገዛ፡ ኣባላት ስድራቤት ምክፍፋል 
ዕዮ ዘካይዱላ፡ ፍልልይ ምስ ዝረአ 
ፍልልያቶም ዘጽብቡላ፡ ነንሕድሕዶም 
ዝበሃሃሉላን ዝመሃሃሩላን፡ ንጽቡቕን 
ዝበለጸን ሓሊና እትኸይድ፡ ሕማቕ 
ነገር ምስ ዘጋጥም ድማ፡ ክፉኣ 
ሰቲራ ጉዕዞኣ እትቕጽል፡ ተግባራታ 
ዝዓበየ ንእሽቶ መጋባእያ’ያ ክትበሃል 
ትከኣል። ኣብ’ታ ንኣባላት ስድራ 

ምስ በብመድረኹ ዝኽሰቱ ቁጠባዊ፡ 
ባህላውን ማሕበራውን ለውጥታት፡ 
ዕማማታን ሓላፍነታን እናተለዋወጠ 
እትመጽእ ዘላ ዓይነት ስድራቤት’ያ። 

ማዕርነት ዝሕመረቱ ኣተሓሳስባታት 
ኣብ መንጎ ደቂ ተባዕትዮን 
ደቂ ኣንስትዮን፡ምስፍሕፋሕ 
ዕድል ትምህርቲን ሞያታትን 
ንክልቲኡ ጾታ፡ ተኽእሎታት ናጻ 
ምንቅስቓስን ሓርነት ምርጫታትን፡ 
ንጽልዋ ምዕራባዊ ባህሊ ዝረዓመ 
ኣብ ውልቃውነትን ኣህላኽነትን 
እተሞርኮሰ ቁጠባዊ መነባብሮ፡ 
ካብ ባህሊን ክብርታትን ልምዳዊት 
ስድራቤት እናወጸ ዝኸይድ ዘሎ 
ናጽነት ጾታዊ ርክብ ኣብ መንእሰያት 
ገለ ካብቶም ንኽብርታት ልምዳዊት 
ስድራ ቤት ዝትክኡ ዘለዉ ቀንዲ 
መለለዪ ዘመናዊት ስድራ ቤት 
ዝኾኑ ዘለዉ ረቛሒታት’ዮም። 
እዚ ብፍላይ ኣብ’ቲ ስልጡን 
ዝበሃል ምዕራባዊ ዓለም ዝቐውም 
ዘሎ ስድራቤት እምበኣር፡ ጠንቅን 
ውጽኢትን ናይ’ዞም እተጠቕሱ 
ረቛሒታት’ዮም።

ብድፍኢት ዓውለማ እናስፋሕፈሐት 
እትኸይድ ዘላ ዘመናዊት ስድራ 
ቤት ቀንዲ ተልኣኾኣ፡ ብሓድሕዳዊ 
ሓልዮትን ፍቕርን እተጠምረት ገዛ 
ምህናጽ ምዃኑ ተሪፉ፡ ቆልዑ ጥራይ 
ዝውለዱላ ንእሽቶ ፋብሪካ እናኾነት 
ትኸይድ ኣላ። ቀዳምነቶም ኣብ 
ትምህርቲን ስራሕን ዝኾነ፡ ኩነታት 
ደቆም ብግቡእ ዘይከታትተሉ ኣቦን 

“ሓጐስ ምምቓል እምበር፡ ቃንዛ ምምቓል 
ኣየፋቕረካን እዩ።” 

- Friedrich Nietzsche

“እቲ ቐንዲ ዓርከይ፡ እቲ ኣነ ዘይርእዮ ጽቡቐይ 

ቀሊዑ ዘውጽእ እዩ።”

- Henry Ford

“ብንእሽተይ ሓገዝ ኣዕሩኽተይ’የ ሰብ ዝኸውን።”

- John Lennon

“መወዳእታኡስ ንዘራባ ጸላእትና ዘይኰነ፡ ንስቕታ 

ወገንና ኢና እንዝክር። ”

- Martin Luther King

“ዓርኪኻ፡ ኣብ ግንባርካ’ዩ ዝጐጥየካ።”

- Oscar Wilde

ጀሚል ስዒድጀሚል ስዒድ

ልቦናልቦና ኣነቓቓሒ ጥቕሲታት

ጥምርቲ ስድራ ቤት መሰረት ስልጡን ሕብረተሰብጥምርቲ ስድራ ቤት መሰረት ስልጡን ሕብረተሰብሓሳባትሓሳባት

ሸባብሸባብ
ሃሃ ማማ መመ ተተ ኤኤ

ድኽነትን ዘይርጉእ ኣከባብን 
ከም ቀንዲ ጠንቂ ትሑት ክንክን 
ኣብ ቆልዑ’ኳ ክግለጽ ዝኽእል 
እንተኾነ፡ ኣብ ርኹባት ስድራቤትን 
ሰላም ዝሰፈኖ ሃዋህውን እንተኾነ፡ 
ቁጠባውን ውልቃውን ድልየታት 
ቀዳምነት ዝህብ ኣረኣእያ ሓላፍቲ 
ስድራ፡ ንቖልዑ ናብ ካልኣዊ ደረጃ 
ኣውሪዱ ዘወግን ኣተሓሕዛ ኮይኑ 
ዝቕጽን ዘሎ’ዩ።

ስለዚ ሓድነታ ዝሓለወት ስድራ፡ 
ብትምህርቲን ሞያን እተሃንጹ፡ 
ሓያል ዲሲፕሊን ዝውንኑ፡ ኣብ 
ሓድሕድ ምክብባር፡ ምትእምማንን 
ማዕርነትን ከምኡ’ውን ቅድሚ 
ውልቃዊ ረብሓታት፡ ረብሓ እኩብ 
ጉጅለ ዘቐድሙ መንእሰያት ኣብ 
ምህናጽ ዘለዋ ኣበርክቶ ኣዝዩ 
ሎዑል’ዩ። እዚ ዘለናዮ መዋእል፡ 
ብገዛ ንባህሊን ክብርታትን ሕ/ሰባት 
ዝጻረር፡ ንቖልዑን መንእሰያትን 
ናብ ዘይተደልየ ኣንፈት ዘማእዝን 
ኣማራጺታት መራኸቢ ብዙሃን፡ 
ማለት ሳተላይት ዲሽን ፊልምታትን 
ኢንተርነትን፡ ብደገ ድማ ዘየናሕሲ 
ጽልዋ መዛኑ፡ ዘተኣማምን ዕብየት 
መንእሰያት ኣብ ምርግጋጽ 
ኣዋጣርን ተሃዋሲን መዋእል እዩ 
ክበሃል ይከኣል። ኣብ ከም’ዚ 
ዝኣመሰለ ኩነታት ሚዛናዊ 
ምቁጽጻርን ምክትታልን ሓለፍቲ 
ስድራ ማለት ኣቦን ኣደን ንደቆም፡ 
ካብ ኣዛዝን ተኣዛዝን ናጻ ዝኾነ 
ምቅርራብን ዕርክነታዊ ምብህሃል 
ኣብ መንጎ ሓለፍቲ ስድራን 
ደቆምን፡ ከምኡ’ውን ኣብ ጻዕሪን  
ኣፍራይነትን እተሞርኮሰ ስርዓተ 
መጎስን ሞሳን ምትእትታው ብደረጃ 
ስድራ ቤት ክልመዱ ዘለዎም 
ረቛሒታት እዮም። ብዘይካ’ዚ ኣብ 
ሓቅን ጭብጥን እተሞርኮሰ እወንታዊ 
ባህርያት ንምስራጽ ዝሕግዝ፡ ጌጋታት 
ንምእራም ዝዕላምኡ መቕጻዕቲ 
ዘይኮነ ተግሳጽን መግናሕትን እውን፡ 
ኣካል ግቡእ ምኹስኳስ ኮይኑ 
ክስትውዓለሉ ዘለዎ’ዩ። 

ብኣጠቓላሊ፡ ጥዕይቲ ስድራ ቤት 
ኣብ ድልዱል መሰረት ሓዳር’ያ 
ክትህነጽ እትኽእል። ሓዳር ሕብረት 
ክልተ ኣንጻር ጾታ ከም ምዃኑ 
መጠን፡ ኣብ ማዕርነት፡ ሓድነትን 
ምትእምማንን፡ ኣካላዊን ስምዒታውን 
ዕብየት ተጻመድቲ እተሰረተ ምስ 
ዝኸውን ብኹሉ መምዘኒታት፡ 
ጥዕይቲ ስድራ ቤት ክትህነጽ 
ትኽእል። ስድራቤት ቀጻልነታ 
ንምውሓስ ኣብ እትገብሮ ጻዕሪ፡ 
ደገፍን ምትብባዕን መንግስታውያንን 
ዘይመንግስታውያንን ትካላት 
ኣገዳሲ ምኳኑ ምግንዛብ ኣገዳሲ’ዩ። 
ምኽንያቱ ስልጡን ሕብረተሰብ፡ 
ብዘይ ጥምርቲ ስድራ ቤት ክቐውም 
ስለ ዘይክእል።

መንእሰይ ቍ.84

ኣደን፡ ብዝሖም ካብ ግዜ ናብ ግዜ 
እናወሰኸ ይመጽእ ኣሎ። መሰረታዊ 
ተልእኮ ስድራቤት ከም ኣላይትን 
ኮስኳሲትን ቆልዑ፡ ብመዋእለ 
ህጻናት ክትካእ ምርኣይ ልሙድ 
ተርእዮ እናኾነ ዝመጽእ ዘሎ’ዩ። 
ብግዜን ቦታን ዝድረት ዘሎ ርክብን 
ምብህሃልን ኣብ መንጎ ኣባላት 
ስድራ ቤት ኣብ መንጎ ኣባላታ 
ምርሕሓቕ ክፈጥርን ንሓድነት 
እታ ስድራ ቤት ክበታትን ይረአ 
ኣሎ። ምርግጋጽ ቁጠባዊ ውሕስነት 
ቀዳምነት ብምሃብ ነገራዊን 
ገንዘባውን ሃብቲ ንምኽዕባት ሃነፍነፍ 
ዝብሉ፡ ስምዒታዊ፡ መንፈሳውን 
ስነ ኣእሙሮኣውን ዕቤት ደቆም 
ምክትታል ዕሽሽ ዝብልዎ ስድራ 
ቤታት ቁጽሮም ውሑድ ኣይኮነን። 
ተኽእሎታት ናጻ ምንቅስቓሳትን 
ሓርነት ጾታዊ ርክብን ኣብ መንጎ 
ሰብ ሓዳር ዘይምትእምማን 
ብምፍጣር ንምርግጋእ ስድራ ቤት 
ይፈታተን ኣሎ። እዚ ዘኸትሎ ሳዕቤን 
ዝሙትን ፍትሕን እናስፋሕፈሐ፡ 
ርዝነት ቃልኪዳን እናፈኾሰ ይኸይድ 
ምህላዉ ካብ ቀንዲ ምልክታት 
ዘመናዊት ስድራ ቤት ኮይኖም 
ኣለዉ።

ቀንዲ ግዳያት ሓድነትን ጥምረት 
ዝጎደላ ወጥሪን ምትፍናንን ዝዓሰላ 
ስድራ፡ እቶም ፍቕሪ፡ ሓልዮትን 
ውሕስነትን ከም ባህርያዊ መሰሎም 
ሃንቀው ዝብልዎ ህጻናት’ዮም። 
ባህርያዊ፡ ስነ ኣእሞሮኣዊ፡ ባህላውን 
መንፈሳዊን ርውየት፡ ኣብ ውሽጢ 
ስድራቤት ጥራይ ዝርከቡ፡ ብኻልእ 
ትካል መናበዪ ህጻናት ክትክኡ 
ዘይክእሉ መሰል ቆልዑ ወይ 
ህጻናት’ዮም። እዞም እተጠቕሱ 
መሰረታውያን ድልየታት ዝጎደሎም 
ቆልዑ፡ ስልጡን ሕ/ሰብ ንምህናጽ 
ኣብ ዝግበር ጻዕሪ፡ ሃጓፍ ክፈጥሩ 
ዘሎ ተኽእሎ ልዑል’ዩ። እኹል 
ክንክንን ናብዮትን ስድራቤት 
ዝጎደሎም ቆልዑ፡ ፍርሒ፡ ሕርቃን፡ 
ብስጭት፡ ተስፋ ምቑራጽ፡ ተነጽሎ፡ 
ግዙኣት ሓደገኛ ልምድታት ዝኾኑ 
መንእሰያት ዝህነጹላ ገዛ ትኸውን። 

ጠሚራ እትሓቁፍ ገዛ፡ ኣቦን ኣደን 
ንውሉዶም ባህሊን ልምድን እቲ 
ሕብረተሰብ ብዝጠልቦ መሰረት 
ከዕብይዎም ክናብዩዎምን ሓላፍነት 
ኣለዎም። ኣብ ዝብጻሕ ዝበጽሑ 
ደቆም ድማ፡ ናቶም ሓላፍነት 
ወሲዶም ዝዕበይዎም ኣቦን 
ኣደን ብሓላፍነት ክጥውርዎምን 
ክኣልይዎምን ሓልፍነት ይቕበሉ። 
ውሕስነት ድሕነትን ናብዮትን 
ኣብ ሓንቲ ስድራቤት እምበኣር 
ተማላላእን ተደጋጋፍን’ዩ። 
ስድራ ቤት መሰረታዊ ክእለታት 
እትቐስመላ ቤት ትምህርቲ’ውን’ያ። 
ዲሲፕሊን ኣብ’ታ ገዛ ይጅምር። 
ካብ ወላዲ ናብ ዉሉድ ክመሓላለፍ 
ዝድለ ሞያ፡ ኣብ’ታ ገዛ ይወራረስ። 
ብሕድነት ምንባር ኣብ’ታ ገዛ 
ይስርት … ወዘተ. ኩሎም እዞም 
ባህርያት እዚኣቶም ኣብ ስልጣነ፡ 
ምርግጋእን ቀጻልነትን ሕ/ሰብ ልዑል 
እጃም ዘለዎ ኣብ ስድራቤት ዝርከቡ 
ሓለፋታት እዮም።

ካብ ዝሓለፉ ዘመናት፡ ብፍላይ’ኳ 
ድሕሪ ምስፍሕፋሕ ኢንዱስትርያዊ 
ሰውራ፡ ቅርጽን ሓላፍነትን 
ስድራቤት፡ እናተቐያየረ ክመጽእ 
ጸኒሑ። ስለዝኾነ ድማ፡ ስድራቤት 
ልምዳዊትን ዘመናዊትን ተባሂላ 
ክትምቀል ጀሚራ። እታ ልምዳዊት 
ስድራቤት እዞም ኣብ ላዕሊ 
እተጠቕሱ ዕማማትን ባህርያትን 
እትውንን ክትከውን እንከላ፡ እታ 
ዘመናዊ እትባሃል ስድራ ቤት ድማ፡ 

መዛነዪመዛነዪመዛነዪመዛነዪ
ሃብተሚካኤል ዕቝባስላሴሃብተሚካኤል ዕቝባስላሴ

ኣብ ደቂ ኣንስትዮ ዝርአ ኣከዳድናኣብ ደቂ ኣንስትዮ ዝርአ ኣከዳድና

ክልተ መንእሰያት ኣዋልድ እየን፡ ፍርቂ 
ኣካላተን ጥራይ ዝሽፍን ክዳን ለቢሰን 
ኣብ ቦታ ኣኼባ ይበጽሓልኩም። ነቲ 
ኣኼባ ዘካይድ ዝነበረ ሰብ ብፍሽኽታ 
ተቐቢሉ ኮፍ ንኽብላ ብትሕትና 
ፈቐደለን። ብምቕጻል ኣብ ህይወተን 
ምሉእ ፈጺመን ክርስዐኦ ዘይክእላ ረዚን 
መልእኽቲ ዘለዎ ቃላት ለገሰለን።
 ኣተኲሩ ዓይኒዓይነን እናጠመተ 

“ፈጣሪ ዝፈጠሮም እቶም ኣገደስትን 
ክቡራትን ነገራት፡ ብግቡእ ዝተሸፈኑን፡ 
ንክትረኽቦምን ክትርእዮምን ከኣ ብዙሕ 
ጻዕሪ ዝሓቱን እዮም” በለ። “ኣልማዝ 
ኣበይ ይርከብ? ኣብ ትሕቲ መሬት ኣብ 

ክንደይ ዕምቈት ተዓቢጡን ተኸዊሉን 
ንረኽቦ?” “ወርቂ ኸ ኣበይ ንረኽቦ? 
“ኣብ ትሕቲ ማዕድናትን ብዓበይቲ 
ደናጉላን ዝተጸቕጡ ኮይኖም፣ ነዐኦም 
ንምርካብ ሓያል ጻዕሪ እዩ ዝሓትት” 
ድሕሪ ምባል፡ ገጸን ኣተኲሩ ብምጥማት 
ዘረብኡ ቀጸለ።
“ሰውነትክን ማራኽን ፍሉይን እዩ። 

ካብ ወርቅን ኣልማዝን ንላዕሊ ዝበለጸን 
ዝኸበረን እዩ። ስለዚ ኣካልክን ብዝግባእ 
ክትሽፍንኦ ኣለክን” በለን። ቀጺሉ ድማ፡ 
ነዚ ክቡር ሃብትኽን ልክዕ ከም ወርቅን 
ኣልማዝን ብዝግባእ እንተድኣ ሸፊንክንኦ፡ 
ብቐሊል ክርከብ ከም ዘይክእል እንተደኣ 

መርትዖመርትዖ
መርትዖ ኣብ ዝተፈላለየ ኣጋጣሚ 

ኣገዳስነቱ ልዑል እዩ። እቲ ምንታይሲ 
ንሓቂ ዝድግፍ፡ ዝሓሸ ውሳነ ንምሃብ 
ዘመቻችእ፡ ንሞጎታትን ኣበሃህላታትን 
ምስ ሓቅታትን ክዉንነትን ብምትእስሳር 
ዘረጋግጽ ስለ ዝኾነ። መርትዖ ዝሓሸ 
መረዳእታ ክህልወካ፡ እምነታት፡ 
ተግባራትን ውጽኢትን ካብ ወገናውነት፡ 
ግምታትን ግጉይ ሓበሬታን ሓራ 
ዝኾነ ኣብ ጭቡጥ ርድኢት ዝተሰረተ 
ምዃኑ የረጋግጽ። ኣብ ሕጋዊ መዳይ 
መርትዖታት ሓቅታት ንምምስራትን 
ፍትሒ ንምርግጋጽን ከገልግል እንከሎ፡ 
ኣብ ኣካዳሚያውን ሞያውን ዓውድታት 
ድማ ንመጽናዕቲ ዝድግፍ፡ ንፖሊሲ 
ዝሕብርን ዘርኢን እዩ። መርትዖ፡ 
ብምጥቃም ከኣ ዝበለጸ ውሳነ ንኽትወስድ 
የኽእል። ሓደ ናይ ሕጊ ምሁር ኣብ 
ሓንቲ ባቡር ተሳፊሩ እናተጓዕዘ እንከሎ 
ብሓንቲ ኣብቲ ጉዕዞ ምስኡ ተሳፊራ 
ዝነበረት ምልክዕቲ ጓል ተመሰጠ። 
እናሰረቐ ከኣ ክጥምታ ጀመረ። ናይ 
ኣጋጣሚ ኮይኑ ሃንደበት ክልቲኦም ዓይኒ 
ንዓይኒ ተጠማመቱ። ጓል ፍሽኽ በለት። 
ወዲ ዝነበሮ ተምሳጥ ወሰኸ። ጽኒሕ ኢላ 
ድማ ኣብ ጎድኑ ኮፍ በለት። ሕጂ’ውን 
ተሓጎሰ። እታ ጓል ኣብ እዝኑ ቅርብ ኢላ 
ሕሹኽ በለቶ፡ “ብኽብረትካ ኣብ ጁባኻ 
ዘሎ ገንዘብን ሞባይልን ዶ ክትህበኒ፣ 
ኣይኮነን ክዕምጸኒ ደልዩ ኢለ ኡይ ክብል 
እየ” በለቶ። እቲ ወዲ ቍሩብ ድሕሪ 
ምሕሳብ፡ ቢሮን ወረቐትን ኣውጺኡ 
“ይቕረታ ዝሓፍተይ ናይ ምስማዕን ናይ 
ምዝራብን ጸገም ስለ ዘለኒ፡ እቲ ትብልዮ 

ዘለኺ ኣብዚኣ ጸሓፍለይ” ብምባል 
ብመልክዕ ጽሑፍ ክትጽሕፈሉ ሕቶ 
ኣቕረበላ። ጓል ብቓላታ ዝበለቶ ኩሉ 
ብጽሑፍ ሃበቶ። ወዲ ትቕብል ኣቢሉ 

እተን ክልተ ማናቱእተን ክልተ ማናቱ

ኣብዛ ዓለም ዘይተነግረ እምበር፡ 
ዘይተገብረ የለን  ከም ዝበሃል እንድዩ፡ 
ኣብ 1985 ኣብ ኣውስትራልያ 
ዝተወልዳ ኣናን ሉሲን ዝተባህላ 
ማናቱ ኣሕዋት፡ መልክዐን ክትፈላልየን 
ኣጸጋሚ ምዃኑ እዩ ዝንገረለን። በዚ 
ድማ ‘እተን ሓደ ዓይነይ ማናቱ 
(identical twins) ኣሕዋት’ እናተባህላ 
እየን ዝጽወዓ። 

ባንከን፡ ደሞዘንን 
ስራሐንን ኮታ ኩሉ 
ነገራተን ሓደ እዩ። 
እታ ሓንቲ ተቘጺራ 
እትሰርሕ ክትከውን 
እንከላ፡ እታ ሓንቲ ግና 
ካብ ሓብታ ከይትፍለ 
ብወለንታ (ብናጻ) እያ 
እትሰርሕ።  ንኣርባዓ 
ዓመት ዋላ ሓንቲ 
መዓልቲ ተፈላልየን 
ኣይፈልጣን እየን። 
ሽቓቕ ክኣትዋ 
እንከለዋ ከይተረፈ እየን 
ብሓንሳብ ዝኣትዋ። 
ክዛረባ እንከለዋ ወይ 
ብሓንሳብ ይዛረባ፡ ወይ 
እታ ሓንቲ ዝዀነ 
ቃል እንተ ኢላ፡ እታ 
ሓንቲ ትምልኣላ። ሓደ 

ዓይነትን ዓቐንን ዘለዎ ምግቢ ይምገባ።
ንልዕሊ ዓሰርተ ዓመት ምስ ክልተአን 

ዝዞረ በን ዝተባህለ ዓርከን ክልተአን 
ተሓጽየንኦ። በን ነታ ሓንቲ እንተስዒምዋ፡ 
ግድን ነታ ሓንቲ ከኣ ክስዕማ’ዩ 
ዝቕሰብ። ካብዚ ሕልፍ ዝበለ ከኣ፡ “በን 
ኣብ ሓንቲ መዓልቲ ንኽልቴና ከጥንሰና 
ኢና ንደሊ” ብምባል እየን ዝገልጻ።

ጌርክንኦ ልክዕ ከምቲ ብማዕድናት 
ሃብታም ዝኾነ ቦታ ብእሙናትን 
ኣገደስትን ናይ ዕደና መሳርሒ 
ዘለዎም ናይ ዕደና ትካላት፡ 
ተደላዪ ዝኽውን ኢኺን በለን። 
ኣካላተን ልክዕ ከም ናይ ዕደና 
ቦታ ብምሕሳብ ከኣ ምኽሩ 
መጠወለን።

 “ንዓኽን ንምርካብ፡ ንዘመናት 
ናይ ዕደና ስራሓቶም ንምክያድ 
ናባኽን ክውሕዙ እዮም።
ብመጀመርያ ምስ ናይ ሃገርክን 

መንግስቲ ወይ ቤተሰብክን 
ክራኸቡ እዮም። ሕጋዊ ፌርማ 
ወይ ሕጋዊ መርዓ ክፈራረሙ 

እዮም። እንተዘይኮይኑ ግን! ነዚ ክቡርን 
ማራኽን ሃብትኽን፡ ብዝግባእ እንተዘይ 
ሸፊንክንኦን እንተዘይሓሊኽንኦን፣ 
ኩሉ ግዜ ኮንትሮባንድ ዓደንቲ ናባኽን 
ክመጽኡን፡ ክቡር ማዕድናትክን 
ብዘይሕጋዊ ኣገባብ ክምዝምዙን 
ክትዕድማ ኢኽን። ደሓር ከይጸዓሩ 
ከይደኸሙ ብቐሊሉ ሃብትኽን ክወስዱ 
እዮም ማለት እዩ።
ስለዚ ኣሕዋተየ በጃኽን በጃኽን 

ኣካላትክን ብዝግባእ ሸፍና። ብሉጽ 
ኣከዳድና እንተደኣ ኣዘውቲርክን 
ሕጋውያን ዓደንቲ ናባኽን ክዋፈሩ 
እዮም” ብምባል ዘረብኡ ዓጸወ።

ኣብ ጅቡኡ ድሕሪ ምእታው፡ ድምጹ 
ክብ ኣቢሉ፡ “ሕጂ ከም ድላይኪ ኡይ 
ክትብሊ ትኽእሊ ኢኺ” ብምባል 
እኹል መርትዖ ሓዘ።

ዋዛታትዋዛታት
• ሓደ ተዋዛያይ እዩ። እቲ ዋርሳይ ምስ ብጾቱ ጽቡቕ ፍቕሪ ነይሩዎ። ዝኾነ ሓድሽ 

ዝመጽእ ኣገልግሎት ምስኡ እዩ መጀመርታ ዝላለ። ሓደ መዓልቲ ሓንቲ ብጸይቲ 
ናብኡ ብምቕራብ፡ “ከመይከ! ደሓንዶ ብጻይ” በለቶ። ንሱ’ውን፡ “ከመይ ኣሎኺ” 
መለሰላ። እታ ጓል ቀጺላ “ደሓን ኢና፡ ሚዛን እበሃል” በለቶ። እቲ ተዋዛያይ ዋርሳይ 
ከኣ ትቕብል ኣቢ፡ “ኣነ ኸኣ ኪሎ ግራም እበሃል” እዩ ዝበላ።
• ተመሃራይ ቤ/ትምህርቲ ሰውራ’ዩ። ኣብ ክፍሊ፡ “ናይ መምሃሪ ጥራውዝቲ 

ይውሕደና ኣሎ” ዝብል ሕቶ ኣቕረበ። ካልእ ተመሃራይ ኢዱ ብምልዓል፡ “እዚ 
ትሕዝቶ ውድብና ዘይምፍላጥ፣ ሓልዮት ዘይምህላው…እዩ። ብጾትና ኣብ ድፋዕ 
ብናይ 3ይ ዓለም ጸባ ወረቐት’ዮም ዝመሃሩ ዘለዉ። ስለዚ ንሕና’ውን ናይ ጸባ 
ወረቐት ክወሃበና ኣለዎ” በለ። ሳልሳይ ተመሃራይ ሓፍ ኢሉ፡ “መምህር፡ እዚ ርእይቶ 
ዝሃበ ብተዘዋዋሪ መንገዲ፡ ጸባ (ሓርጭ ሳልሳይ ዓለም) ምህላዉን ዘይምህላዉን 
ንኽፈልጥ ዝተዛረቦ እዩ” ምስ በለ፡ ክፍሊ ስሓቕ ኰነት። ሽዓ ቕነ ጸባ 3ይ ዓለም ካብ’ቲ 
ኣሕዳሪ ቤ/ትምህርቲ ጠፊኣ’ያ ነይራ።
• ኣብ ሜዳ እዩ። ክፍሊ ታዕሊም። ካብ ሓረስቶት ስድራ-ቤት ዝመጽአ ሓደ 

ተዓላማይ፡ ንኹሉ’ቲ ወተሃደራዊ ታዕሊም ብሓያል መንፈስን ዝነኣድ ኒሕን’ዩ 
ዛዚሙዎ። ኣብ’ቲ ናይ መመረቕታኦም በዓል፡ ጽቡቕ ኣጋጣሚ ዀይኑን ትሕዝቶ 
ውድብ ኣፍቂዱን ስጋ ይሕረደሎም። ወድያት “መን’ዩ ሓሪዱዎ? ኣይበልዕን!’ 
ብምባል እናዓጭዓጨ ዕጭ ሓንፈፈ። ብዘረባኡ ዝተስደመሙ ደቂ መስርዑ፡ “ኣንታ 
ትም ኢልካ ብላዕ! ብዓወት ንሓፋሽ’ዩ ተሓሪዱ” ኢሎም’ዮም ዝመለሱሉ።
• ካብ ወጻኢ ዝመጽኡ ጋዜጠኛታት ኣብ ባርካ ኮለላ እናገበሩ፡ ኣብ ስፍራ ተጋደልቲ 

ኣብ ዝኣተዉሉ እዋን’ዩ። ድሕሪ ገለ ዕላላት፡ እቶም ተጋደልቲ ንሓደ ካብ’ቶም ጸዓዱ 
ምስኣቶም መኣዲ ክቕረብ ጋበዝዎ። ወዮ ኣበላልዓ ባህላዊ መግቢ ኤርትራውያን 
ዘይፈልጥ ጻዕዳ፡ በቲ ዝቘረሶ ጣይታ ገይሩ ጽብሕ የብል’ሞ፡ ነቲ ጸብሒ ጥራይ 
ብኣፉ ኣልሚጹ፡ ነቲ ጣይታ ክድርብዮ ጀመረ። እቶም ተጋደልቲ ገለ ይስሕቁ፡ ገለ 
ከኣ ‘ዝባን ሕጊ’ ክብሉ ይደናደኑ። እታ እንግሊዝ’ሞ በየን ትምጻእ! ደሓን ይእቶ 
ሓደ ቀለም ቀመስ ኣይተሳእነን። እቲ ጣይታ ከም ማንካ ዘይኰነስ፡ እኽሊ ምዃኑን 
ምስ ጸብሒ ብሓደ ከም ዝብላዕን ገለጸሉ። ባህልን ልምድን ሕብረተሰብ ዘይምፍላጥ 
ከምዚ’ዩ።
          ምንጪ፡ መጽሓፍ ምኡዝ ዋዛታት ዋርሳይ ይከኣሎ
                     ብብንያም ሃይለ (ኵዶ)

ጥቕስታት ተስፋጥቕስታት ተስፋ
• “ተስፋ እታ እንኮ ብዘይ ዕምባባ መዓር እትሰርሕ ንህቢ እያ።”- ሮበርት ኢንገርሶል
• “ተስፋ ሕልሚ ናይቶም ዘይደቀሱ’ዩ።” - ማተው ፕሪኮር
• “ኩሉ ግዜ ብዓቢ ተስፋታት እየ ዝዘናጋዕ።” - ሮበርት ፍሮስት
• “ተስፋ ምህላው ናብ ዓወት ዝመርሕ እምነት እዩ። ብዘይ ተስፋን ምትእምማንን 

ዝግበር ነገር የለን።” - ሄለን ኬለር
• “ጥበብ ደቂ ሰብ ብዓቕልን ተስፋን እዩ ዝግለጽ።” - ኣሌክሳንደር ዱማስ
• “ብሰንኪ ዘጋጠሞም ውድቀት ተስፋ ዝቘረጹ ሰባት፡ ማዕረ ክንደይ ናብ ዓወት 

ቀሪቦም ምንባሮም ስለ ዘይተገንዘቡ እዮም።” - ቶማስ ኤዲሰን
• “ተስፋ እንተዘየሎ ልቢ’ዩ ዝሰብር።” - ቶማስ ፉለር
• “ዕላማ ህይወት፡ ተስፋ ምግባርን ምጽዓርን እዩ።” - ኢንድራ ጋንዲ
• “ተስፋ እንተዘይሃልዩና፡ ብትምኒት ኢና እንነብር።” - ዳንተ ኣሊጊየሪ
• “ጉዕዞ ህይወት ልክዕ ከም ፒያኖ’ያ ትምሰል። እቶም ኣብታ ፒያኖ ዝርከቡ 

ጸዓዱ መፋትሕ ንዝህልወና ሓጎስን ተስፋን ይውክሉ፡ እቶም ጸለምቲ ከኣ ንሓዘንናን 
ስቅያትናን ይውክሉ።” - ዘይተፈልጠ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ስፖርታዊ ውድድራት ሓይልታት ምክልኻል ተዛዚሙስፖርታዊ ውድድራት ሓይልታት ምክልኻል ተዛዚሙ

በኒፈር፡ ጐብለል ኮይና

ስእሊ - ክብሮም ጸሃየ

   ስፖርታዊ ውድድራት ሓይልታት 
ምክልኻል ኤርትራ 2025፡ ቀዳም 4 
ጥቅምቲ፡ ኣብ ሰዓታት ድሕሪ ቀትሪ ኣብ 
ስታድዩም ከረን ብዝተኻየደ ናይ ደቂ 
ተባዕትዮ ጸወታ ኵዕሶ እግሪ ተዛዚሙ።
  እዚ ካብ 2010 ንደሓር ኣብ ነፍሲ ወከፍ 

ክልተ ዓመታት ዝካየድ ዘሎ ውድድር፡ ሎሚ 
ዓመት ንመበል 16 ግዜኡ፡ ብ1 ነሓሰ 2025፡ 
‘ሰራዊት ሓበን ኣብ ሓዲድ መስርዕና ድርዕና’ 
ብዝብል ቴማ ኣብ ኣስመራ ፈሊሙ። ኣብዛ 
ከተማ ኵዕሶ ሰኪዐትን ቸዝን ድሕሪ ምዝዛም 
ከኣ፡ ንዝተረፉ ሓሙሽተ ውድድራት ኣብ 
ከረን ኣሰላሲልዎም። ኣርባዕተ ካብ ንጥፈታቱ 
- ጨመተ ተዅሲ፡ ኣትለቲክስ፡ ሰልፊን ኵዕሶ 
መርበብን ወዲኡ ድማ፡ ዓርቢን ቀዳምን ናይ 
ፍጻመ ጸወታታት ኵዕሶ እግሪ ክልተኡ 
ጾታ ኣሰላሲሉ።
  ዓርቢ ድሕሪ ቀትሪ፡ ንፍጻመ ዝሓለፋ 

ናይ ደቂ ኣንስትዮ ጋንታታት ክንፊን 
ሓሬናን ተጻዊተን። ንልዳት መጋጥምታ 
ብዝሓሸ መገዲ ትዅሕኵሕ ዝነበረት 
ሓሬና፡ ኣብ መበል 48 ደቒቕ ብመገዲ 
ፍትሓዊት ተወልደ መሪሕነት ዘትሓዘታ 
ሸቶ ኣመዝጊባ። ናብ ዕረፍቲ’ውን 1ብ0 
መሪሓ ወጺኣ።
  ክንፊ፡ ኣብ ካልኣይ እብረ እተመዓራርያ 

ሸቶ ንምርካብ ብዝገበረቶ ጻዕሪ፡ ኣብ መበል 
76 ደቒቕ ኣባላ ሶፋኒት ዘርኢት ብርእሳ 
ገጭያ ብዘቑጸረታ ሸቶ ተመዓራርያ። 
  እንተኾነ፡ ኩለን ተጻወትታ እንተላይ 

ሓላዊት ልዳት ሓጎሰን ክጽምብላ ልዳተን 
ገዲፈን ብምውጽአን’ሞ ዳግማይ ከይተወደባ 
ጸወታ ብምጅማሩ፡ ንሓሬና ጥጡሕ ናይ ሸቶ 
ዕድል ተኸፈተላ። ማእከለይቲ ዳኛ ንዳግማይ 
ምጅማር ጸወታ ፊስካ ምስ ነፍሐት ከኣ፡ 
ተጻዋቲት ሓሬና ራህዋ ተወልደመድህን ካብ 
ማእከል ሜዳ ናብ’ቲ ጥርሑ ዝነበረ ልዳት ክንፊ 
ቀሊዓ፡ ቀላልን ኣካታዒትን ሸቶ ኣመዝጊባ። 
ኣብ ፈንጠዝያ ዝነበራን ዘይተጸበየኦ ግብረ 
መልሲ ዝመጽአንን ተጻወትቲ ክንፊ ከኣ፡ 
ዳግማይ ነዛ ኣቐንዛዊት ሸቶ ዝፍውስ ዓቕሚ 
ኣይነበረንን፡ ኣመዓራርየናኦ ዝነበራ ጸወታ 
ሰሪ ምሕደራአን ከሲራናኦ፣ 2ብ1 ተሳዒረን። 
ናይቲ ግጥም ብልጽቲ ተጻዋቲት፡ ራህዋ 
ተወልደመድህን ካብ ሓሬና ተረቚሓ።
  እዛ ካልአይቲ ሸቶ፡ ኣብቲ እዋን 

ኣካታዒትን ኣብ ልዕሊ ማእከለይቲ ዳኛ 
ደሊና ሳህለ ጸቕጢ ዝፈጠረትን ነይራ። 
ምኽንያቱ፡ ዳኛ፡ ‘ገለ ተጻወትቲ ክንፊ ኣብ 
ሜዳ ሓሬናን ካብ ሜዳ ወጻኢን እንከለዋ፡ 
ዳግማይ ጸወታ ኣጀሚራቶ’ ዝብል ዘረባ 
ብምንባሩ። ክንፊ’ውን ክሲ ኣቕሪባ ነይራ። 
  ይዅን እምበር፡ ሓለፍቲን ደያኑን 

ኮምሽነራትን ኣብ ዝነበሩሉ ብዝተገብረ ናይ 
ቪድዮ ምጽራይ፡ ኩለን 11 ተጻወትቲ ክንፊ 
ኣብ ቦታአን (ኣብ እዋን ዳግማይ ምጅማር 
ክህልዋኦ ኣብ ዝግበአን ፍርቂ ሜዳ) ምንባረን 
እዩ ተረጋጊጹ። በዚ ኸኣ፡ ማእከለይቲ ዳኛ 
ሕጋዊ ኣጀማምራ ከምዝፈጸመት ሓቢሮም። 
እዚ ውሳነ’ዚ፡ ኣብ ልዕሊኣ ንዝነበረ ጸቕጢ 
ዝቕንጥጥ እዩ።
  በዚ ውጽኢት እዚ፡ ሓሬና፡ ዕውትቲ 

ናይዚ ውድድር ክትከውን እንከላ፡ ክንፊ 
ካልኣይ ደረጃ ሒዛ። ብድሆ ከኣ፡ ሳልሰይቲ 
ኮይና ዛዚማ።
  ቀዳም ናይ ደቂ ተባዕትዮ ጋንታታት 

ሰንጥቕን ሓሬናን፡ ኣብ መዛዘሚ ተራኺበን። 
ዕላማኡ ዝሰሓተ ፈተነታት ካብ ምክያድ 
ሓሊፈን ሸቶ ከየመዝገባ ድማ፡ ናብ ዕረፍቲ 
ወጺአን።
  ድሕሪ ዕረፍቲ፡ ሰንጥቕ ብክልተ ክንፊ 

ልዳት መጋጥምታ እናሰንጠቐት፡ ዕድላት 
ክትፈጥር ክኢላ። ሰሊጥዋ ከኣ፡ ኣብ መበል 
49 ደቒቕ ሻም ተወልደ ብየማናይ ክንፊ 
ናብ ክሊ ልዳት ንዝኣተወት ኵዕሶ፡ ናብ ሸቶ 
ቀይሩ መሪሕነት ኣትሓዛ። ተጻወትቲ ናይዛ 
ጋንታ፡ ውጽኢት ከግፍሕ ዝኽእል ዝነበረ ገለ 
ውዱኣት ዕድላት’ውን ኣባኺኖም እዮም። 
  ብመንጽሩ፡ ዓርቢ ብደቂ ኣንስትዮ 

ተዓዊታ ፍናን ገይራ ዝኣተወት ሓሬና፡ 
ብዘይካ ሓሓሊፋ ገለ ፈተነ ምግባር፡ 
ኣስጋኢ ፈተነ ኣካይዳ ክበሃል ኣይከኣልን። 
ዝተወሰኸ ሸቶ ብዘይምንባሩ ከኣ፡ ሰንጥቕ 
1ብ0 ተዓዊታ። ሻም ተወልደ፡ ናይቲ ግጥም 
ብሉጽ ተጻዋታይ ተባሂሉ። ሰንጥቕ ድማ፡ 
ዕውትቲ ናይ 2025 ኮይና። 
  ብክልተኡ ጾታ ጸብለል ናይ ምባል ዕድል 

ዝነበራ ሓሬና ካልአይቲ ክትወጽእ እንከላ፡ 
ብድሆ ሳልሳይ ደረጃ ሒዛ። ኣብ ክልተኡ 
ጾታ ቀዳሞት ዝወጻ 20 ሽሕ፡ ካልኣይ 10 

ሽሕ፡ ሳልሳይ ሓሙሽተ ሽሕ ናቕፋ ድማ 
ተሸሊመን። 
  ኣብቲ ዕለት፡ ኣቐዲሙ ኣብ 

ዝተዛዘመ ውድድር ብውልቂን ብጋንታን 
ዝተዓወቱ’ውን ተሸሊሞም። 

  ኣብ ኵዕሶ ሰኪዐት ብልጽቲ ተጻወቲት 
ሳብሪን ፋኑኤል፡ ብሉጽ ተጻዋታይ ኣዶናይ 
ኣፈወርቂ ክልተኦም ካብ ክንፊ። ናይ ክልተኡ 
ጾታ ዝለዓሉ ኣመዝገብቲ ሸቶ፡ ሰምሃር 
ብርሃነን ዓንዶም ኣበበን ካብ ዓንበርበብ። 
ብሉጻት ተጻወቲት ኵዕሶ መርበብ፡ ትምኒት 
ይሕደጎ - ሓሬና፡ ሽደን ተስፋይ - ዓንበርበብ። 
  ኣብ ኵዕሶ እግሪ፡ ሪም ካሕሳይ ካብ ሓሬና፡ 

ብልጽቲ ተጻወትቲ ክትበሃል እንከላ፡ ወደብ 
ፍስሃየ ካብ ሰንጥቕ ተመሳሳሊ ሽልማት 
ዓቲሩ። ማክዳ ተመስገን - ክንፊ፡ ያሺን 
ዳውት - ሰንጥቕ ከኣ፡ ናይ ጾታኦም ብሉጻት 
ሓለውቲ ልዳት ተጸዊዖም። ተጻወትቲ 

ሓሬና ዝኾኑ ፍትሓዊት ተወልደን ሮሜል 
ዓብዱን ከኣ፡ ዝለዓሉ ኣመዝገብቲ ሸቶ ናይቲ 
ውድድር ኮይኖም ዛዚሞም።
  ኣብ ኣሰልጠንቲ፡ ዓላሚ ናይ ደቂ ተባዕትዮ 

ጋንታ ዓንበርበብ ተመስገን ተስፋይ፡ ናይ ደቂ 
ኣንስትዮ ጋንታ ብድሆ ኤስሮም ተስፋይ፡ 
ናይ ኵዕሶ ሰኪዐት ብሉጻት ኣሰልጠንቲ 
ተሰምዮም። በራኺ ሃይለ ናይ ደቂ ተባዕትዮ 
ጋንታ ዓንበርበብ፡ ሳሙኤል ኣስገዶም ናይ 
ደቂ ኣንስትዮ ጋንታ ሓሬና፡ ብሉጻት ዓለምቲ 
ኵዕሶ መርበብ፣ ተስፋኣለም የውሃንስ ናይ 
ደቂ ተባዕትዮ ጋንታ ሰንጥቕ፡ ዓንዶም ዳዊት 
ናይ ደቂ ኣንስትዮ ሓሬና ብሉጻት ዓለምቲ 
ኵዕሶ እግሪ፣ ከምኡ’ውን ዳዊት ተኽለ 
ናይ መኸተ ደቂ ተባዕትዮ፡ ሃብተማርያም 
ወልደሚካኤል ናይ በኒፈር ደቂ ኣንስትዮ፡ 
ናይ ኣትለቲክስ ብሉጻት ኣሰልጠንቲ 
ተባሂሎም። ኩሎም ዕዉታት ከኣ፡ እንተላይ 
ብጸወታኦምን ጠባዮምን ‘ኣብነታውያን’ 
ዝተባህሉ ተጻወትቲ ሃና እስቲፋኖስ ካብ 
መኸተ፡ ኣምባሳጀር ጎይትኦም ካብ ሓሬና፡ 
ሰሰለስተ ሽሕ ናቕፋ ተሸሊሞም።
  ብዘይካ’ዚ፡ ኣብ ሓደ ጸወታ ኵዕሶ ሰኪዐት 

63 ሸቶታት ብምምዝጋብ ‘ክብረ-ወሰን 
ሓይልታት ምክልኻል’ ዝሓዘ ተጻዋታይ 
ሳዋ እስራኤል ሙልጌታ፡ ብፍሉይ ተጸዊዑ፣ 
ክልተ ሽሕ ናቕፋ ተሸሊሙ።
  ኣብ ናይ ጋንታ ሽልማት፡ ኣብ ኵዕሶ 

ሰኪዐት ደቂ ኣንስትዮ፡ ብድሆ፡ ሓሬና፡ ክንፊ፣ 

ኣብ ደቂ ተባዕትዮ፡ ዓንበርበብ፡ ሓሬናን 
ክንፊን፡ ካብ ቀዳማይ ክሳብ ሳልሳይ ወጺአን። 
ኣብ ኵዕሶ መርበብ፡ ሓሬና፡ በኒፈርን ሰንጥቕን 
ብደቂ ኣንስትዮ፣ ዓንበርበብ፡ ሓሬናን ሳዋን 
ብደቂ ተባዕትዮ፡ ተመሳሳሊ ደረጃ ሒዘን። 

ኣብ ክልተኡ ዓውዲ ድማ፡ ቀዳመይቲ 10 
ሽሕ፡ ካልአይቲ ሓሙሽተ ሽሕ፡ ሳልሰይቲ 
ሰለስተ ሽሕ ናቕፋ ተሸሊመን። 
  ኣብ ቸዝ፡ ዓንበርበብ፡ ሰንጥቕን በኒፈርን 

ብደቂ ኣንስትዮ፡ በኒፈር፡ ዓንበርበን ክንፊን 
ብደቂ ተባዕትዮ፡ ተመሳሳሊ ደረጃ ሒዘን። 
ቀዳመይቲ 3500 ናቕፋ፡ ካልአይቲ 2500 
ናቕፋ፡ ሳልሰይቲ 1500 ናቕፋ ተሸሊመን። 
  ኣብ ኣትለቲክስ፡ በኒፈር፡ መኸተን 

ዓንበርበብን ብደቂ ኣንስትዮ፣ መኸተ፡ በኒፈርን 
ዓንበርበብን ብደቂ ተባዕትዮ ተዓዊተን። 
ብቕደም ተኸተል ከኣ 10፡ ሓሙሽተን 
ሰለስተን ሽሕ ናቕፋ፡  ተሸሊመን። 
  ብተወሳኺ፡ ኣብ ውድድር ሰልፊ፡ ሳዋ፡ 

ንክንፊን ብድሆን ኣኸቲላ፡ ተዓዋቲት 10 
ሽሕ ናቕፋ ኮይና። ክንፊ ሸውዓተ፡ ብድሆ 
ድማ ሓሙሽተ ሽሕ ተሸሊመን። ኣብ 
ጨመተ ተዅሲ፡ ብደቂ ኣንስትዮ፡ ሽዑላ፡ 
በኒፈርን ብድሆን፣ ብደቂ ተባዕትዮ ሰንጥቕ፡ 
በኒፈርን ንስሪን ላዕለዋይ ተርታ ሒዘን። 
ቀዳመይቲ 10 ሽሕ፡ ካልአይቲ ሓሙሽተ፡ 
ሳልሰይቲ ሰለስተ ሽሕ’ውን ተሸሊመን። 
  ብሓፈሻ፡ ኣብዚ ንስሪ ብጠባይን ስፖርታዊ 

ጭውነትን ዝተመስገነትሉ ውድድር፡ 
ብድምር ኩሉ ዓይነታት ንጥፈት፡ ‘በኒፈር 
ጐብለል ስፖርታዊ ውድድራት ሓይልታት 
ምክልኻል 2025’ ተባሂላ፣ 25 ሽሕ ከኣ 
ናቕፋ ተሸሊማ።

ኣብ ፍጻመ ዝተጻወታ ናይ ደቂ ኣንስትዮ ክንፊን ሓሬናን

ዕውትቲ ኵዕሶ እግሪ ጋንታ ሰንጥቕ

ብኵዕሶ መርበብ ቀዳመይቲ ዝወጸት ጋንታ ሓሬና

ኣብ ፍጻመ ዝተራኸባ ናይ ደቂ ተባዕትዮ ጋንታታት ሰንጥቕን ሓሬናን



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ዓዲ ሃውሻ 175 ቁ. ገዛ 58 ከባቢ ፖስት ኦፊስ ፊት ፎቶ ኤርትራ 200141

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ሩስያ ንኣመሪካ ኣጠንቂቓ
ፕረዚደንት ኣመሪካ 

ዶናልድ ትራምፕ፡ ነቲ 
‘ቶማሃውክ’ ዝተሰመየ ናይ 
ነዊሕ ርሕቀት ሚሳይላት 
ናብ ዩክሬን ናይ ምልኣኽ 
ውጥን እንተ ደኣ 
ኣጽዲቕዎ፡ ኣብ ዝምድና 
ዋሽንግተንን ሞስኮን ዓቢ 
ጸገም ከስዕብ ምዃኑ፡ 
ፕረዚደንት ሩስያ ቭላድሚር ፑቲን 
ኣጠንቂቑ። 
ኣብ መወዳእታ ዝሓለፈ መስከረም፡ 

ምክትል ፕረዚደንት ኣመሪካ ጄ.ዲ.ቫንስ፡ 
ምምሕዳር ትራምፕ እቲ ነፍሲ ወከፉ ናይ 
1.3 ሚልዮን ዶላር ዝግመትን፡ ን2,500 
ኪሎ ሜተር ዝውንጨፍን ሚሳይላት 

ንኪየቭ ክለኣኸላ ይሓስብ ከም ዘሎ ገሊጹ 
ምንባሩ እዩ ዝሕበር። 
ዩክሬን፡ እቲ ሚሳይላት ኣብ ኢዳ እንተ 

ኣትዩ፡ ኣብ ከተማ ሞስኮን ክንዮኡን 
ንዝርከብ ዝተፈላለየ ዒላማታት ሩስያ 
ብቐሊሉ ክትወቕዖ ከም ዘኽእላ’ዮም 
ወተሃደራውያን ክኢላታት ዘመልክቱ።
ፕረዚደንት ፑቲን ግን፡ ሓይልታት 

ኪየቭ ብዘይ ቀጥታዊ ተሳትፎ ወተሃደራት 
ኣመሪካ ነቲ “ዝተራቐቐ” ዝበሎ ሚሳይል 
ባዕሎም ክጥቀሙሉ ዓቕሚ ከም 
ዘይብሎም’ዩ ሓቢሩ። 
እቲ ፕረዚደንት ወሲኹ፡ እቲ ካብ 

ኣመሪካ ዝለኣኽ ሚሳይል ንሚዛን ናይቲ 
ውግእ ፈጺሙ ከም ዘይቅይሮን፡ ንሰራዊት 
ሩስያ ኣብ ልዕሊ ሓይልታት ዩክሬን 
ዓወት ካብ ምምዝጋብ ከም ዘይዓግቶን 
ኣስሚሩሉ። 
ኣብ ዝሓለፈ እዋን፡ ቮለድሚር ዘለንስኪ 

ምስ ኣመሪካዊ መዘናኡ ዶናልድ 
ትራምፕ ኣብ ዝተራኸበሉ እዋን፡ ኣመሪካ 
ቶማሃውክ ሚሳይላት ንዩክሬን ኣብ 
ዝሓጸረ ግዜ ክትልእከላ ከም ዝሓተተ’ዩ 
ዝግለጽ።

ዜና ዓለምዜና ዓለምዜና ዓለምዜና ዓለም
ሃብተሚካኤል ዕቝባስላሴሃብተሚካኤል ዕቝባስላሴ

እስራኤል ኣህጉራዊ ደገፍ ምስኣና ኣመሪካ ተኣሚና
ኲናት ቓዛ ኣብ መላእ ዓለም ንምስሊ 

እስራኤል ከም ዘበላሸዎ፡ ጸሓፊ ክፍሊ 
ጉዳያት ወጻኢ ኣመሪካ ማርኮ ሩቢዮ 
ገሊጹ።
ንሱ ነዚ ዝገለጸ፡ ሓይልታት እስራኤል 

ኣብ ከተማ ቓዛ ዘካይዱዎ ዘለዉ 
ወተሃደራዊ ስርሒታት ደው ከብሉዎ 
ምዃኖም ድሕሪ ምሕባሮም እዩ። 
እስራኤል፡ ነቲ ካብ ጥቅምቲ 2023 

ጀሚራ ኣብ ልዕሊ ቓዛ እተካይዶ ዘላን 
ህይወት 67 ሽሕ ፍልስጤማውያን 

ዝወሰደን መጥቃዕቲ ብቕልጡፍ ደው 
ንምባል ብፕረዚደንት ትራምፕ ዝቕረበ 
እማመ ሰላም’ኳ እንተ ተቐበለቶ፡ ኣብ 
ትግባረኡ ግን ክሳብ ሕጂ ተዕጠይጥይ 
ከም ዘላ እዩ ዝንገረላ።
እዚ ከምዚ’ሉ እንከሎ፡ ነቲ ብትራምፕ 

ዝቕረበ እማመ ሰላም ንምትግባር፡ 
ወከልቲ ሓማስን እስራኤልን ኣብ ግብጺ 
ዘይቀጥታዊ ዝርርብ ንምጅማር ምድላው 
ኣብ ዝግበረሉ ዘሎ እዋን፡ ፕረዚደንት 
ኣመሪካ ዶናልድ ትራምፕ፡ ኵሎም 

ኣብ ምብቃዕ ኲናት ቓዛ ዝሳተፉ ዘለዉ 
ኣካላት ጻዕርታቶም ብዝለዓለ ክቕጽሉዎ 
ኣተሓሳሲቡ። 
ትራምፕ ኣቐዲሙ ንጋዜጠኛታት ኣብ 

ዝሃቦ መግለጺ፡ “እቶም ኣብ ቓዛ ጅሆ 
ተታሒዞም ዘለዉ ዜጋታት ኣብ ቀረባ 
እዋን ናጻ ክልቀቑ ክጅምሩ እዮም፡” 
ክብል ገሊጹ ምንባሩ ይዝከር። 
ወሃቢ ቃል መንግስቲ እስራኤል ሾሽ 

በድሮስያን ብወገኑ ዝሓለፈ ሰንበት 
ንጋዜጠኛታት ኣብ ዝሃቦ መግለጺ፡ 
እስራኤል በቲ ዝቐረበላ እማመ ሰላም 
መሰረት ኣብ ወሽመጥ ቓዛ ንገለ 
መጥቃዕትታት ደው ኣቢላቶም ከም 
ዘላ፡ ኣብ ገለ ቦታታት ግን ነቲ 
መጥቃዕትታት ገና ትቕጽሎ ምህላዋ 
ኣፍሊጡ።  
እስራኤል ክሳብ ዝሓለፈ ሰንበት 

ብነፈርትን ታንክታትን መጥቃዕቲ 
ብምክያድ፡ ኣብ ከተማ ቓዛ ንዝርከቡ 
ብርክት ዝበሉ መንበሪ ህንጻታት ከም 
ዘዕነወት፡ ካብ ቓዛ ዝወጽኡ ጸብጻባት 
ይሕብሩ።

ቀዳማይ ሚኒስተር ፈረንሳ ካብ 
ስልጣኑ ወሪዱ

ቀዳማይ ሚኒስተር ፈረንሳ ሰባስቲያን 
ለኮርኑ፡ ሓድሽ ካቢነ ሚኒስተራት ድሕሪ 
ምምዛዙ 12 ሰዓታት ኣብ ዘይመልእ ግዜ 
ካብ ስልጣኑ ከም ዝወረደ ተገሊጹ። 
ባይቶ ፈረንሳ፡ ነቲ እናወሰኸ ዝኸይድ 

ዘሎ መጠን ዕዳ ናይታ ሃገር ንምንካይ 
ዝሕግዝ ሓድሽ ባጀት ኣብ ምጽዳቕ 
ተገማሚዑ ከም ዘሎ’ዩ ዝግለጽ።
ኣቐዲሙ ሚኒስተር ምክልኻል ዝነበረ 

ለኮርኑ፡ ብፕረዚደንት ኢማኑኤል ማክሮን 
ዝተመዘዘ መበል ሻብዓይ ቀዳማይ 
ሚኒስተር እዩ ነይሩ። 
እዚ ኣብ ውሽጢ ክልተ ዓመት መበል 

ሓምሻይ ቀዳማይ ሚኒስተር ኰይኑ ክሰርሕ 
ዝጸንሐ ብዓል ስልጣን፡ ዕድመ ስልጣኑ 

ገና ሓደ ወርሒ ከይመልአ ሃንደበት ካብ 
ስልጣኑ ብምልቃቑ፡ ኣብ ዘመናዊ ታሪኽ 
ፈረንሳ ዝሓጸረ ዕድመ ስልጣን ዝነበሮ 
ቀዳማይ ሚኒስተር ኰይኑ ብፍሉይ 
ተመዝጊቡ ምህላዉ ይሕበር ኣሎ። 
ንነዊሕ እዋን እሙን ናይ ማክሮን 

ኰይኑ ክሰርሕ ምጽንሑ ዝንገረሉ ለኮርኑ፡ 
ዝሓለፈ ሰንበት ካብቲ ኣብ ስልጣን ዘሎ 
ፖለቲካዊ ሰልፍን ተቓወምቲ ውድባትን 
ተሪር ነቐፌታ ከም ዘጋጠሞ ይግለጽ። 
ለኮርኑ ካብ ስልጣኑ ድሕሪ ምውራዱ፡ 

ሓያሎ ፖለቲካዊ ውድባት ፈረንሳ 
ቅልጡፍ ምርጫ ባይቶ ክካየድ ይጽውዑ 
ከም ዘለዉ፡ ማዕከናት ዜና ናይታ ሃገር 
ይሕብራ ኣለዋ።

ዕጡቓት ኣልሸባብ ኣብ ሞቓድሾ መጥቃዕቲ ፈጺሞም
ዕጡቓት ጉጅለ ኣልሸባብ፡ ዝሓለፈ 

ሰንበት ኣብ ሞቓድሾ - ርእሰ ከተማ 
ሶማልያ ኣብ ዝርከብ ቤት ማእሰርቲ 
መጥቃዕቲ ከም ዘካየዱ ተሓቢሩ። 
በቲ መጥቃዕቲ፡ እቲ ቤት ማእሰርቲ 

ከቢድ ዕንወት ክወርዶ እንከሎ፡ ሓለውቲ 
ናይቲ ቤት ማእሰርቲ ብዝሃቡዎ ቅልጡፍ 
ግብረ መልሲ፡ ሸውዓተ ካብ’ቶም ዕጡቓት 
ከም እተቐትሉ ተገሊጹ።
ኣልሸባብ ድሒሩ ኣብ ዝዘርግሖ 

ሓበሬታ ድማ፡ ኣባላቱ ካብ’ቲ ቤት 
ማእሰርቲ ንምውጻእ ነቲ መጥቃዕቲ ከም 
ዘካየዶ ገሊጹ። 
እቶም ዕጡቓት፡ ፍሉያት 

ወተሃደራውያን መካይን ተጠቒሞምን 
ሰራዊት ሶማል ዝለብሶ ወተሃደራዊ ክዳን 
ለቢሶምን ናብቲ ቤት ማእሰርቲ ከም 
ዝኣተዉ፡ ‘ሶና ላይቭ’ ዝተባህለ ማዕከን 
ዜና ኣመልኪቱ። 
እቲ መጥቃዕቲ ቅድሚ ምፍጻሙ 

ቅድሚ ሒደት ሰዓታት፡ መንግስቲ ኣብ 
ጸጥታ ከተማ ሞቓድሾ ምምሕያሽ ከም 
ዝተራእየ ብምጥቃስ፡ ኣብታ ከተማ 
ብጸጥታዊ ምኽንያት ተዓጽዮም ዝነበሩ 
ኣገደስቲ ጽርግያታት ዳግማይ ክኽፈቱ 
ከም ዝተገብረ’ዩ ዝግለጽ። 

ሰብ መዚ መንግስቲ ሶማል ንሮይተርስ 
ኣብ ዝሃብዎ ሓበሬታ፡ ኣብ ኣፍ ደገ ናይቲ 
ቤት ማእሰርቲ ዓቢ ነትጒ ከም ዝተሰምዐን፡ 
ነዊሕ ከይጸንሐ ምልውዋጥ ናይ ተኹሲ 
ከም ዝጀመረን’ዮም ዘረድኡ።

ኔፓል - ሓደጋ ዕልቕልቕ 
ጉድኣት ኣውሪዱ

ኣብ ኔፓል ዝሃርም ዘሎ ከቢድ ዝናብ 
ብዘስዓቦ ሓደጋ ዕልቕልቕ፡ ዛጊት 47 
ሰባት ከም ዝሞቱ ሰብ መዚ ምክልኻል 
ሓደጋ ናይታ ሃገር ገሊጾም። 
እቲ ካብ ዝሓለፈ ዓርቢ ኣትሒዙ 

ዝሃርም ዘሎ ዝናብ፡ ንሓያለ ከባቢታት 
ናይታ ሃገር ኣዕለቕሊቑዎ ከም ዘሎ እዩ 
ዝሕበር ዘሎ። 
ብሰንኪ እቲ ባህርያዊ ሓደጋ ሓሙሽተ 

ሰባት ደሃዮም ከም ዝጠፍኡ’ውን፡ እቶም 
ሰብ መዚ ወሲኾም ኣመልኪቶም። 
ሰራሕተኛታት ህይወት ኣድሕን ኔፓል፡ 

ብዙሓት ጽርግያታት በቲ ዕልቕልቕ 
ዓንዮም ብምህላዎም፡ ንግዳያት 
ኣብ ምርዳእ ተጸጊሞም ከም ዘለዉ 

ኣፍሊጦም። 
በዚ ድማ፡ ምስ ኣባላት ጸጥታ ብምዃን፡ 

ብሄሊኮፕተራትን ጀላቡን ተሓጊዞም 
ነቶም ዝተሃስዩ ወገናት ንምርዳእ 
ይንቀሳቐሱ ከም ዘለዉ ወሲኾም 
ሓቢሮም። 
እቲ ዕልቕልቕ ንኹለ መዳያዊ 

ምንቅስቓስ ዜጋታት ብኣሉታ ጸልዩዎ 
ከም ዘሎ’ውን፡ እቶም ሰብ መዚ 
ኣረዲኦም። 
መብዛሕትኡ ግዜ ካብ ሰነ ክሳብ 

መስከረም ዝሃርም ብርቱዕ ዝናብ 
‘ሞንሱን’፡ ኣብ መላእ ደቡብ ኤስያ 
ዓመት መጸ ኣብ ሰብን ንብረትን ከቢድ 
ዕንወት ከም ዘውርድ እዮም ጸብጻባት 
ዘመልክቱ።

